
Kun mavzusi

Shu jihatdan qaraganda, Prezidentimizning 
2024-yil 31-dekabrdagi “Mamlakatning 
ijtimoiy, siyosiy va iqtisodiy rivojlanish 
sohalaridagi strategik tahlil va tadqiqot 
qilish faoliyatini samarali tashkil etish chora-
tadbirlari toʻgʻrisida”gi qarori davlat siyosati 
va ijtimoiy barqarorlikni taʼminlashda oʻta 
dolzarb ahamiyatga ega. 

Mazkur hujjatning asosiy maqsadi 
strategik yoʻnalishlarda tizimli tadqiqotlar 
oʻtkazishni yoʻlga qoʻyish, amalga 
oshirilayotgan islohotlarni ilmiy va 
axborot-tahliliy taʼminlash hamda 
ijtimoiy, siyosiy va iqtisodiy rivojlanishda 

AHOLI BANDLIGINI TA’MINLASH 

VA INVESTITSIYA JALB QILISH 

BO‘YICHA MANZILLI ISHLANADI

ZAMONAVIY MUDOFAA 

TIZIMI VA MOHIR 

HARBIY KADRLAR 

MILLIY ARMIYA ASOSI

Mudofaa vazirining qoʻshinlar 
jangovar shayligi va qobiliyatini 
oshirish, qism va boʻlinmalarni har 
tomonlama tayyorlash, ularni zamonaviy 
qurol-yarogʻ va harbiy texnika bilan 
taʼminlash, shuningdek, Oʻzbekiston 
Mudofaa sanoati agentligi faoliyatini 
takomillashtirish boʻyicha belgilangan 
vazifalar ijrosi va amalga oshirilayotgan 
chora-tadbirlar toʻgʻrisidagi hisoboti 
tinglandi.

Mamlakat rahbariyati tomonidan 
armiyaning jangovar salohiyatini 
va shaxsiy tarkibning maʼnaviy-
ruhiy holatini har tomonlama 
mustahkamlash, qurol-yarogʻ va 
harbiy texnikani modernizatsiya 

qilish,  shuningdek, mudofaa sanoati 
korxonalarini rivojlantirish borasidagi 
ishlarni davom ettirish muhimligi 
taʼkidlandi.

Jangovar va tezkor tayyorgarlik 
tadbirlarini jadallashtirish, harbiy 
korxonalarning ofitser kadrlari va 
muhandis-texnik tarkibini professional 
oʻqitish tizimini takomillashtirish 
zarurligi taʼkidlandi.

Yigʻilish yakunida davlatimiz rahbari 
Qurolli Kuchlarni yanada rivojlantirish 
va mamlakatimiz mudofaa qobiliyatini 
mustahkamlash boʻyicha topshiriqlar 
berdi.

OʻzA

Malayziya 1992-yil 21-fevralda Oʻzbekiston 
mustaqilligini birinchilardan boʻlib tan olgan va 
mamlakatimiz bilan diplomatik munosabatlar 
oʻrnatgan davlatlardan biri hisoblanadi. 
Bu munosabatlarning asosiy tamoyillari 

Oʻzbekiston va Malayziya tomonidan 
1993-yil 3-aprelda qabul qilingan qoʻshma 
kommyunikeda mustahkamlangan.

Tashrif doirasida Kuala-Lumpur shahrida 
Bosh vazir Anvar Ibrohim bilan ikki 
tomonlama muzokaralar, Malayziyaning 
yetakchi kompaniyalari rahbarlari bilan 
uchrashuvlar, qoʻshma biznes forumi va 
boshqa tadbirlar koʻzda tutilgan.

Boʻlajak oliy darajadagi muzokaralar 
kun tartibidan Oʻzbekiston — Malayziya 
doʻstlik munosabatlarini yanada 
rivojlantirish hamda amaliy hamkorlikni, 
shu jumladan, savdo, investitsiyalar, 
innovatsiyalar, texnologik kooperatsiya, 
neft-kimyo, elektronika, “yashil” 
energetika, “aqlli” qishloq xoʻjaligi, turizm 
va boshqa koʻplab ustuvor yoʻnalishlarda 
kengaytirish masalalari oʻrin olgan. 
Madaniy-gumanitar almashinuvni 
faollashtirishga alohida eʼtibor qaratiladi.

Yetakchilar xalqaro siyosat va mintaqaviy 

hamkorlikning dolzarb jihatlarini ham koʻrib 
chiqadilar.

Sammit yakunida ikki davlat oʻrtasidagi 
keng koʻlamli sheriklikni yanada 
rivojlantirishga qaratilgan Qoʻshma bayonot 
va salmoqli bitimlar toʻplami qabul qilinishi 
rejalashtirilgan.

Taʼkidlash joizki, tashrif arafasida 
Malayziyada bir qator muhim tadbirlar 
oʻtkazilmoqda.

Xususan, yetakchi tahlil markazlari va 
tadqiqot tuzilmalarining uchrashuvi boʻlib 
oʻtdi. Yaqin kunlarda Oʻzbekistonning turizm 
salohiyati va madaniy merosi taqdimotlari, 
ikki mamlakat yetakchi oliy taʼlim 
muassasalari rektorlari forumi va boshqa 
tadbirlar oʻtkaziladi.

 
OʻzA 

O‘ZBEKISTON PREZIDENTI 

RASMIY TASHRIF 

BILAN MALAYZIYADA BO‘LADI

O‘ZBEKISTON – MALAYZIYA: 
TRANSPORT INFRATUZILMASINI RIVOJLANTIRADIGAN YANGI LOYIHALAR

Aholi va iqtisodiyotning oʻsib borayotgan 
ehtiyojidan kelib chiqib, transport tarmogʻi izchil 
rivojlantirib borilmoqda. Davlatimiz rahbarining 
2023-yil 10-oktabrdagi qaroriga muvofiq, yoʻl 
xoʻjaligi sohasi takomillashtirildi, yoʻl qurish, 
taʼmirlash va ulardan foydalanish koʻlami oshdi.

Mazkur qarorda zamonaviy avtomobil 
yoʻllarini tashkil etish istiqbollari ham 
belgilangan. Jumladan, oʻtgan vaqtda Jahon 

banki ishtirokida “Toshkent — Andijon” 
muqobil yoʻli loyihalashtirildi. Umumiy 
uzunligi 314 kilometr boʻlgan bu tezyurar 
magistral foydalanishga topshirilishi natijasida 
Toshkentdan Andijonga yetib borish vaqti 5 
soatdan 3 soatgacha qisqaradi. Shuningdek, 
bu yalpi ichki mahsulotni 2,6 foizga oshirib, 
avtohalokatlarni 40 foizga kamaytirishi 
mumkin.

Yaqinda ushbu loyiha boʻyicha xalqaro 
tender eʼlon qilindi. Qisqa vaqtda unga 
koʻplab nufuzli xorijiy kompaniyalar qiziqish 
bildirdi.

Yigʻilishda mazkur loyiha boʻyicha 
takliflar koʻrib chiqildi. Transport vazirligiga 
yuklamasi koʻp boshqa yoʻllarda ham 
muqobil magistrallar qurish, yoʻllarda 
qulaylik va xavfsizlikni kuchaytirish, turli 

pullik xizmatlarni tashkil etish yuzasidan 
topshiriqlar berildi.

Davlatimiz rahbariga Birlashgan Arab 
Amirliklarining “AD Ports Group” kompaniyasi 
bilan hamkorlikda Navoiy viloyatida “quruq 
port” tashkil qilish loyihasi toʻgʻrisida ham 
axborot berildi.

OʻzA 

Prezident Shavkat Mirziyoyev yirik transport infratuzilmasi loyihalari boʻyicha hisobot bilan tanishdi.

STRATEGIK  TAHLIL  

VA  TADQIQOT

Nuqtayi nazar

O‘zbekiston 2027-yildan 
kartoshkaga ichki talabni 

to‘liq qoplay oladi(mi?)

Oʻzbekiston Respublikasi Prezidenti Shavkat Mirziyoyev Malayziya 
Bosh vaziri Anvar Ibrohimning taklifiga binoan 4-5-fevral kunlari 

rasmiy tashrif bilan ushbu mamlakatda boʻladi.
Bu borada dekabr va yanvar oylarida oʻtgan 

yigʻilishlarda katta vazifalar belgilangan edi. 
Davlatimiz rahbari “2025-yil bandlikni taʼminlash 
va kambagʻallikni kamaytirishda eng muhim va hal 
qiluvchi yil boʻladi” deya taʼkidladi.

Xususan, bu yil 5 million 200 ming aholini 

band qilib, 1,5 million odamni kambagʻallikdan 
chiqarish, 42 milliard dollar xorijiy investitsiya 

jalb etib, eksportni 30 milliard dollardan oshirish 

rejalashtirilgan.

Yigʻilishda bu borada boshlangan ishlar va 
dastlabki natijalar haqida axborot berildi.

Yanvar oyida 277 ming fuqaro ishli boʻlgan. 
Shundan 91 ming nafari doimiy ishga joylashgan, 153 

mingi tadbirkorlikka jalb qilingan.

Kambagʻallikni qisqartirish boʻyicha 32 ta 
yoʻnalishda yangi yondashuvlar joriy etilmoqda. 
Yaqinda vazirlik va hokimliklar mutaxassislaridan 

iborat guruhlar Xitoyga borib, tajriba almashib keldi. 

Endi joylardagi imkoniyatlar aholiga tushuntirilib, 

daromad topishga koʻmaklashiladi.
Ish oʻrinlari va investitsiya oʻzaro bogʻliq. Bu 

yil qariyb 14 milliard dollarlik 8 mingta loyihani 

amalga oshirib, 272 mingta doimiy ish joyi yaratish 

rejalashtirilgan.

Dastlabki hisob-kitoblarga koʻra, oʻtgan oyda 
yurtimizga 3 milliard dollar xorijiy investitsiya kirib 

kelgan. Fevral oyida ham shuncha investitsiya olib 

kelish, 623 ta loyihani ishga tushirish koʻzda tutilgan.
Yigʻilishda loyihalar boʻyicha manzilli ishlab, 

surʼatni keskin oshirish zarurligi taʼkidlandi.
Yil boshidan buyon eksport hajmi 1 milliard 

300 million dollarga yetgan. Mutasaddilarga 

xorijiy hamkorlar bilan ishlab, tadbirkorlarga 

tashqi bozorlarga chiqishga koʻmaklashish, yangi 
korxonalarni eksportga jalb etish boʻyicha topshiriqlar 
berildi.

OʻzA

Prezident Shavkat Mirziyoyev 3-fevral kuni 
aholi bandligini taʼminlash va investitsiyalarni jalb qilish boʻyicha amalga 

oshirilayotgan ishlar yuzasidan yigʻilish oʻtkazdi. Oʻzbekiston Respublikasi Prezidenti, Qurolli Kuchlar 
Oliy Bosh qoʻmondoni Shavkat Mirziyoyev rahbarligida 

mamlakatimiz mudofaa qobiliyatini mustahkamlash 
masalalariga bagʻishlangan yigʻilish boʻlib oʻtdi.

Globallashuv jarayoni davlatlar oʻrtasidagi oʻzaro uzviylikni 
yaqinlashtirib, ijtimoiy-iqtisodiy muammolarni harbiy-xavfsizlik 
masalalari bilan uygʻunlashtirib yubordi. Shu sababdan ichki va tashqi 
siyosiy masalalarni tizimli asosda mamlakat milliy manfaatlari negizida 
tadqiq etish, milliy manfaatlar artikulyatsiyasi hamda agregatsiyasini 
amalga oshirish davr taqozosiga aylandi. 

ilmiy asoslangan tashabbuslarni ishlab 
chiqishdan iborat.

Bu borada davlatimiz rahbari “Hozirgi 
zamon va Yangi Oʻzbekiston” kitobida: 
“Bugungi kunda hayotning oʻzi, jahon 
miqyosida raqobat, qarama-qarshilik, turli 
manfaatlar toʻqnashuvi, geosiyosiy va 
geoiqtisodiy ziddiyatlar tobora kuchayib 
borayotgan hozirgi davr tashqi va tashqi 
iqtisodiy siyosat yoʻnalishidagi faoliyatimizni 
yangicha tashkil qilishni taqozo etmoqda.

Bunday gʻoyat murakkab va tahlikali 
sharoitda bizning milliy manfaatlarimizni 
taʼminlashga qaratilgan kuchli, ochiq, 

pragmatik tashqi siyosat olib borishimiz, 
koʻzlagan maqsadlarimizga erishishimiz 
uchun yagona toʻgʻri yoʻl ekani namoyon 
boʻlmoqda”, degan fikrlarni ilgari surdi.

Mazkur qaror qabul qilinishining ahamiyati 
quyidagilarda namoyon boʻladi.

Birinchidan, globallashuv jarayonida 
xalqaro maydonda yuzaga kelayotgan 
nomutanosiblikni yumshatish, mamlakat 
milliy manfaatlarini xalqaro munosabatlar 
tizimida himoya qilish. 

Ikkinchidan, ehtimolda manfaatlari 
Oʻzbekiston manfaatlariga mos kelmaydigan 
kuchlar bilan yuzaga kelishi mumkin boʻlgan 
ziddiyatlarni bartaraf etish. Buning iloji 
boʻlmaganda ularni yumshatish yoki qulay 
fursatlarga qoldirish, salbiy holatlardan 
uzoqlashish, ijobiy masalalardan esa imkon 
qadar foydalanish.

Oʻzbekiston Prezidenti Shavkat Mirziyoyev Bosh vazir 
Anvar Ibrohimning taklifiga binoan 4-5-fevral kunlari rasmiy tashrif 

bilan Malayziyada boʻladi.

QANDAY  RIVOJLANADI?

“YASHIL” IQTISODIYOT

Mulohaza

Dunyo atrof-muhit zararlanishi, havo ifloslanishi, choʻllanish va 
qurgʻoqchilik, suv taqchilligi, bioxilma-xillikning kamayishi kabi qator 

ekologik muammolar tahdidi ostida yashamoqda. Ularning oqibatida yuzaga 
keladigan talafotlar odamlar hayotiga xavf solmoqda. Bundan tashqari, 

COVID-19ning butun dunyo boʻylab tez tarqalishi odamlar turmush tarzini 
izdan chiqardi, farovonlikka putur yetkazdi.

Soʻnggi vaqtlarda yurtdoshlarimiz orasida kartoshka 
mavzusi “trend”da. Mamlakatimizdagi dehqon bozorlarida ushbu mahsulot 

narxi keskin koʻtarilib, kundalik hayotda eng koʻp isteʼmol qilinadigan kartoshka 
yil boshidan buyon 37-85 foiz qimmatlashgani ijtimoiy tarmoqlarda ham turli 

muhokamalarga sabab boʻlyapti.

Ichki bozorda kartoshka narxi koʻtarilishi shu 
yil boshidan kuzatildi. Rasmiy maʼlumotlarga 
koʻra, 4-yanvardan 21-yanvargacha Yangi 
Qoʻyliq dehqon bozorida kartoshkaning minimal 
ulgurji narxi 3500 soʻmdan 6500 soʻmgacha 
yoki 85 foiz, maksimal narxi esa 6200 soʻmdan 
8500 soʻmgacha yoki 37 foiz qimmatlagan. 
18-yanvardan boshlab Qozogʻiston uchinchi 

 mamlakatlar, xususan, Oʻzbekistonga kartoshka 
eksportini 6 oyga cheklagani maʼlum qilindi. 
Bunga Qozogʻistonning oʻzida eksportga talab 
oʻsishi ortidan ushbu mahsulot narxi oshib ketgani 
sabab qilib koʻrsatilgan.

Davomi 4-betda Davomi 3-betda

Davomi 5-betda

Davomi 2-betda

Yagona maqsad milliy manfaatlarimizni 
ta’minlashni ko‘zlaydi

BARCHA YO‘NALISHLARDA HAMKORLIK 
MUSTAHKAM YO‘LGA QO‘YILADI

2025-YIL – ATROF-MUHITNI  ASRASH  VA  “YASHIL”  IQTISODIYOT  YILI

YANGI O‘ZBEKIST   N
Milliy tiklanishdan — milliy yuksalish sari2020-yil 25-yanvardan chiqa boshlagan

Boshlanishi 1-betda

Ikki davlat oʻrtasida oliy darajada samarali 
muloqot yoʻlga qoʻyilgan. Mamlakatlarimiz 
oʻrtasida sezilarli joʻgʻrofiy masofa boʻlishiga 
qaramay, bu barcha sohalarda hamkorlikni 

mustahkamlashga xizmat qilmoqda.

Prezident Shavkat Mirziyoyev 2023-yil 

1-dekabr kuni BMTning Dubay shahrida 

oʻtgan Iqlim oʻzgarishi boʻyicha konferensiyasi  
(COP-28) doirasida Malayziyaning sobiq 
Podshohi Sulton Abdulloh Rioyatuddin Al-

Mustafo Billoh Shoh bilan uchrashdi.

Malayziya Bosh vaziri Anvar Ibrohimning 

2024-yil may oyida mamlakatimizga tashrifi 
Oʻzbekiston — Malayziya hamkorligiga kuchli 
turtki boʻldi. Ushbu tashrif chogʻida Koʻp qirrali 
hamkorlikni chuqurlashtirish toʻgʻrisidagi 
qoʻshma bayonot imzolandi. Unda tomonlarning 
siyosiy muloqotni, parlamentlararo aloqalarni, 

savdo va sarmoyaviy, madaniy-gumanitar 

hamkorlikni yanada mustahkamlash tarafdori 

ekani tasdiqlandi. Shuningdek, ikki tomonlama 

munosabatlarni yaqin kelajakda keng qamrovli 

sheriklik darajasiga olib chiqishdan tomonlar 

ham manfaatdor ekani taʼkidlandi. Bundan 
tashqari, Samarqandda boʻlib oʻtgan Oʻzbekiston 
— Malayziya biznes forumi yakunlariga koʻra, 
umumiy qiymati 3 milliard dollardan ortiq 

boʻlgan 19 ta investitsiya shartnomasidan iborat 
mustahkam hujjatlar toʻplami imzolandi.

Oʻzbekiston va Malayziya xalqlari oʻrtasidagi 
mustahkam doʻstlik rishtalari umumiy din, urf-
odat va madaniy qadriyatlar oʻxshashligiga 
asoslanadi. Amalga oshirilayotgan rivojlanish 

va modernizatsiyaga qaratilgan “Oʻzbekiston 
— 2030” va “Malayziya Madani” strategik 
dasturlarining maqsad va vazifalari oʻxshash.  

Har ikki davlat barqaror iqtisodiy oʻsish, 
ilgʻor texnologiyalarni joriy etish, hayot sifatini 
oshirish va inson kapitalini rivojlantirishga 

intilmoqda. Ustuvorliklar uygʻunligi bizga 
tajriba almashish, muvaffaqiyatli amaliyotlarni 

moslashtirish va turli sohalarda oʻzaro manfaatli 
hamkorlikni chuqurlashtirish imkonini beryapti.

Xususan, parlamentlararo muloqot faol 

rivojlanmoqda. 2020-yilda ikki mamlakat 

parlamentlarida doʻstlik guruhlari tashkil etilgan. 
Malayziya parlamenti Vakillar palatasi spikeri 

Johari bin Abdul Oʻzbekiston Konstitutsiyasiga 
oʻzgartishlar kiritish boʻyicha 2023-yil aprel 
oyida oʻtkazilgan referendumda xalqaro 
kuzatuvchi sifatida ishtirok etdi. 2024-yil iyul 

oyida Oʻzbekiston Oliy Majlisi Qonunchilik 
palatasi spikeri Nuriddin Ismoilov Malayziyaga 

tashrif buyurdi. 

Ikki davlat tashqi siyosat idoralari oʻrtasida 
muntazam ravishda siyosiy maslahatlashuvlar 

oʻtkazilib, ikki tomonlama kun tartibidagi 
dolzarb masalalar faol muhokama qilinyapti. 

2024-yilning fevral va iyul oylarida 

Oʻzbekiston tashqi ishlar vaziri Baxtiyor Saidov 
boshchiligidagi delegatsiyaning Malayziyaga 

tashriflari juda samarali kechdi.
Oʻzbekiston va Malayziya BMT, Islom 

hamkorlik tashkiloti, Qoʻshilmaslik harakati 
kabi mintaqaviy va xalqaro tashkilotlar doirasida 

ham yaqin hamkorlik qilib, global va mintaqaviy 

xususiyatdagi eng dolzarb muammolarga oid 

tashabbuslarni ilgari surish hamda pozitsiyalar 

oʻxshashligini namoyish etishda bir-birini faol 
qoʻllab-quvvatlamoqda.

Malayziya BMT Bosh Assambleyasi 

tomonidan Oʻzbekiston tashabbusi bilan 
qabul qilingan “2018-2024-yillarda Markaziy 

Osiyoda barqaror rivojlanish kun tartibi” 
(2018-yil), “Orolboʻyi mintaqasini  ekologik 
innovatsiyalar va texnologiyalar hududi 

— Men uchun tomorqamdagi har bir qarich 
yer hisob-kitobli. 8 sotixli issiqxonamni muqobil 

yoqilgʻi — koʻmir va briketda ishlaydigan 
innovatsion qurilma bilan isitmoqchiman. Bitta 

aqlli isitish qozonxonasi 100 kvadrat metr 

joyni isitish quvvatiga ega. Uning oʻziga xos 
jihati, issiqxonadagi havo haroratini qurilma 

bevosita nazorat qilib boradi. Bu ortiqcha 

xarajat va ovoragarchiliklarga barham beradi, 

— deydi Qoraoʻzak tumani “Madaniyat” ovul 
fuqarolar yigʻinida yashovchi Genjemurat. — 

deb eʼlon qilish toʻgʻrisidagi”gi (2021-yil), 
“Markaziy va Janubiy Osiyo oʻrtasidagi 
oʻzaro aloqalarni mustahkamlash” (2022-yil), 
“Barqaror rivojlanish maqsadlariga erishishni 

jadallashtirishda parlamentlar rolini kuchaytirish 

toʻgʻrisida”gi (2022-yil), “Markaziy Osiyo 
ekologik muammolar qarshisida: barqaror 
rivojlanish va farovonlik yoʻlida mintaqaviy 
birdamlikni mustahkamlash” (2023-yil), 
“2027-yilni Xalqaro barqaror va yashovchan 

turizm yili deb eʼlon qilish toʻgʻrisida”gi (2024-
yil) rezolyutsiyalarni qoʻllab-quvvatladi hamda 
hammuallifi boʻldi.

Ikki davlat oʻrtasidagi savdo-iqtisodiy 
munosabatlarga eng koʻp qulaylik yaratish tartibi 
joriy etilgan boʻlib, hukumatlararo qoʻshma 
komissiya bu yoʻnalishdagi hamkorlikni 
kengaytirish va mustahkamlashga yaqindan 

koʻmaklashmoqda. 2024-yil 29-may kuni 
Kuala-Lumpurda hukumatlararo komissiyaning 

birinchi yigʻilishi boʻlib oʻtdi va uning yakuni 
boʻyicha qoʻshma bayonot imzolandi.

2019-yilda Malayziyaning Toshkentdagi 

elchixonasida tashqi savdoni rivojlantirish 

boʻyicha Malayziya korporatsiyasi (MATRADE) 
vakolatxonasi ochilishi oʻzaro savdo hajmi 
oshishiga ijobiy taʼsir koʻrsatdi.

2024-yilning 18-20-dekabr kunlari Petaling 

Jaya shahridagi “Paradigm Mall” savdo 
majmuasida Malayziyaning “KNKV Group” 
kompaniyasi bilan birgalikda Oʻzbekistonda 
ishlab chiqarilgan qishloq xoʻjaligi, oziq-ovqat 
mahsulotlari, yongʻoq va quritilgan mevalarning 
birinchi koʻrgazma-yarmarkasi oʻtkazildi. Ushbu 
tadbir Oʻzbekiston mahsulotlari Malayziya 
bozorida raqobatbardosh ekanini koʻrsatdi va 
savdo-iqtisodiy hamkorlikni rivojlantirishning 

yangi tendensiyalarini belgilab olish uchun 

muhim platformaga aylandi.

Ikki davlat oʻrasidagi oʻzaro tovar 
ayirboshlash hajmi 2024-yilda 102 million 

AQSH dollaridan oshdi. Biroq Oʻzbekiston ham, 
Malayziya ham bu koʻrsatkichni oshirish uchun 
yuqori salohiyat mavjudligini taʼkidlamoqda. Shu 
nuqtayi nazardan, yangi transport yoʻnalishlarini 
izlash alohida ahamiyatga ega va bu hozirgi 

hamkorlikning yana bir dolzarb yoʻnalishi 
boʻlib, u jadal rivojlanmoqda. Bugungi kunda 

 Oʻzbekistonda Malayziya kapitali ishtirokidagi 
40 ta korxona faoliyat koʻrsatyapti. Oʻzbekiston 
tadbirkorlari Malayziya bozorini endigina 

oʻzlashtira boshladi va bu mamlakatning 
iqtisodiy rivojlanishiga hissa qoʻshmoqda.

Oʻz navbatida, keyingi yillarda Malayziya 

investitsiyasi ishtirokida umumiy qiymati 12 

million dollarlik oltita loyiha amalga oshirildi. 

Xususan, Guliston shahrida Malayziya 

texnologiya universiteti ishtirokida qiymati 

9,3 million dollarlik infratuzilma loyihalari 

ishga tushirildi. Shuningdek, “Innovatsion IT 

taʼlim muassasasini yaratish loyihasi” roʻyobga 
chiqarilmoqda. 

Turizm, sogʻliqni saqlash, sport sohalaridagi 
ikki tomonlama sheriklik kuchayib, madaniy 

aloqalar mustahkamlanib, taʼlim va akademik 
almashinuvlar kengaymoqda. Qoʻshma 
konferensiyalar, simpoziumlar, koʻrgazmalar, 
sayyohlik yarmarkalari, madaniyat va kino 

kunlari, konsert va festivallar muntazam oʻtkazib 
kelinayotir.

Oʻzbekiston va Malayziya “halol” standartlari 
va islom banki kabi sohalarda ham oʻzaro 
aloqalarni faollashtirmoqda. Malayziya “halol” 
mahsulotlarning eng yirik eksportchilaridan biri 

ekani, shuningdek, islom moliyasining xalqaro 

markazi sifatida eʼtirof etilishini inobatga 
oladigan boʻlsak, bu jabhadagi hamkorlikni 
rivojlantirish, albatta, katta istiqbolga ega. 

Xususan, Oʻzbekistonning “halol” mahsulotlar 
yetkazib berishning global zanjirlariga 

integratsiyalashuvi va mamlakatimizda islom 

banki ishini rivojlantirish ushbu sohalarda 

kadrlar salohiyatini oshirishga xizmat qilishi 

mumkin.

Oʻzbekiston — Malayziya madaniy-
gumanitar aloqalari ikki xalqning anʼanalari, 
urf-odatlari va maʼnaviy qadriyatlarini 
birlashtirgan oʻziga xos koʻprikdir. Oʻzaro 
hurmat va madaniy-maʼnaviy merosni asrab-
avaylash istagiga asoslangan bunday yaqin 

sheriklik mamlakatlar oʻrtasidagi doʻstona 
munosabatlarni mustahkamlashning muhim 

elementiga aylanib bormoqda. Mushtarak tarixiy 

va madaniy oʻxshashliklar taʼlim, sanʼat, ilm-
fan, turizm kabi sohalarda tajriba almashish, 

qoʻshma loyihalarni amalga oshirish va oʻzaro 
hamjihatlikni rivojlantirish uchun mustahkam 

zamin yaratyapti.

Xususan, taʼlim va tibbiyot muassasalari, 
islom sivilizatsiyasining boy merosini oʻrganish 
markazlari oʻrtasidagi samarali hamkorlik 
muttasil kengayib, ikki mamlakat aholisi uchun 

yangi imkoniyatlar ochmoqda.

Jumladan, Malayziya hukumatining 

Texnik hamkorlik dasturi (MTCR) doirasida 
1994-2024-yillarda Oʻzbekiston vazirlik va 
idoralarining 900 nafar mutaxassisi Malayziyada 

turli qisqa muddatli kurs va seminarlarda 

qatnashdi.

Bugungi kunda Malayziya oliy oʻquv 
yurtlarida oʻzbekistonlik 500 ga yaqin talaba 
tahsil oladi. 2021-2023-yillarda ikki davlat 

taʼlim muassasalari oʻrtasida 25 ta hamkorlik 
shartnomasi imzolangan.

2024-yil may oyida Malayziyaning  

“Q Study World” tashkiloti Oʻzbekiston yoshlari 
umumjahon assotsiatsiyasi bilan birgalikda 

Toshkent shahrida oʻz oʻquv markazini ochdi. 
Uning faoliyati xorijiy mamlakatlardagi 
oliy oʻquv yurtlarida oʻqish istagida boʻlgan 
yoshlarga yordam berishga qaratilgan.

Malayziya tomoni Oʻzbekiston 
zaminidan yetishib chiqqan buyuk olimlar va 

mutafakkirlarning islom sivilizatsiyasi rivojiga 

qoʻshgan hissasini yuksak baholagan holda 
mamlakatimizning boy maʼnaviy merosini 
oʻrganish, ommalashtirish va asrab-avaylashda 
faol ishtirok etmoqda.

2024-yil 30-may kuni Toshkent shahrida 

Oʻzbekistondagi islom sivilizatsiyasi markazi 
va Malayziya Islom sivilizatsiyasi instituti 

hamkorligida tashkil etilgan “Islom sivilizatsiyasi 

mutafakkirlari” toʻrtinchi xalqaro ilmiy-amaliy 
konferensiyasi ana shunday oʻzaro hamkorlikka 
misol boʻla oladi. 2024-yil 22-oktabr kuni Kuala-
Lumpurda xalqaro konferensiya doirasida Imom 

Buxoriy ilmiy merosini oʻrganishda zamonaviy 
yondashuvlarning oʻrni muhokama qilindi.

Islom sivilizatsiyasi markazi direktori Firdavs 

Abduxoliqov boshchiligidagi  delegatsiyaning 

joriy yil yanvar oyida Malayziyaga safari juda 

samarali boʻldi.  Malayziya Islom tafakkuri va 
sivilizatsiyasi instituti mamlakatimiz madaniy 

merosiga oid tarixiy qoʻlyozmalar — Abu 
Rayhon Beruniyning “At-Tafhim” va Abulqosim 
Firdavsiyning “Shohnoma” asarlarining 
faksimile nusxalarini Oʻzbekiston tomoniga 
topshirdi. 2022-yilda “Oʻzbekiston madaniy 
merosi jahon toʻplamlarida” turkumi doirasida 
Malayziya Islom sanʼati muzeyi kolleksiyasiga 
bagʻishlangan maxsus kitob-albom nashr 
etilganini alohida taʼkidlash kerak.

Malayziya vakillari ham Oʻzbekistonda 
oʻtkazilayotgan xalqaro madaniy, musiqiy, 
sport va maʼrifiy tadbirlarning muntazam 
ishtirokchilari hisoblanadi. Oʻz navbatida, 
oʻzbekistonlik sanʼatkorlar Malayziyada gastrol 
safarlarda boʻlib, oʻzbek milliy musiqa va raqs 
sanʼatining boy merosini keng namoyish etib 
kelayotir.

Malayziyada milliy oʻzbek meʼmorlik 
uslubi va anʼanalariga  alohida hurmat bilan 
yondashiladi. Oʻzbekiston hunarmandlari 
Malayziyadagi koʻplab yirik inshootlar 
va maʼmuriy binolarni noyob meʼmorlik 
texnikasidan foydalangan holda taʼmirladi. 
Dunyoga mashhur Petronas egizak minoralari, 
filarmoniya konsert zali, Bosh vazir qarorgohi 
yonida joylashgan mamlakatdagi eng katta 
Putra masjidi, Kuala-Lumpurdagi An-Nur va 
Kampung Klang masjidi, Islom sanʼati muzeyi 
va Kedaxdagi Al-Buxoriy xalqaro universiteti, 
Johor va Saboh shtatlari hukumatlari binolari 
va ularning gumbazlari milliy oʻzbek naqshlari 
bilan bezatilgan.

Malayziya kinoijodkorlarining 
mamlakatimizga qiziqishi ham ortib bormoqda. 
2020-yilda Malayziyadan kelgan suratga olish 
guruhi Samarqand, Buxoro va Xivaning diqqatga 
sazovor joylari haqida 10 qismdan iborat 
hujjatli film tasvirga oldi. Ular Malayziyaning 
yetakchi “TV1” va “TV2” telekanallari orqali 
namoyish etildi. 2024-yilda Malayziyaning 
“RTM” telekanali Buxoroning ziyorat turizmi 
salohiyatiga bagʻishlangan maxsus filmni 
namoyish etdi. Shuningdek, Oʻzbekiston 
madaniy merosi va sayyohlik salohiyati haqida 
10 qismli hujjatli filmni suratga olish boʻyicha 
kelishuvga erishilgan.

Oʻzbekiston, oʻz navbatida, Malayziya xalqi 
uchun oʻz eshiklarini keng ochdi. Jumladan, 
2018-yil fevral oyidan buyon ushbu mamlakat 
fuqarolarining respublikamizga kirishi uchun 30 
kunlik vizasiz rejim joriy qilingan. Oʻrnatilgan 
muntazam havo qatnovlari oʻzaro sayyohlik 
oqimi oshishiga xizmat qilmoqda. 2024-yilda 
Oʻzbekistonga kelgan malayziyalik sayyohlar 
soni salkam 10 ming  kishini tashkil etdi.

2019-yilning fevral oyida Buxoroda boʻlib 
oʻtgan ziyorat turizmi boʻyicha birinchi 
xalqaro forum davomida Malayziyaning Perlis 
shtati muftiysi Mohd Asri bin Zaynul Obidin 
Oʻzbekistonning ziyorat turizmi boʻyicha faxriy 
elchisi etib tayinlandi. Oʻsha yilning aprel oyida 
Oʻzbekistonda tugʻilgan malayziyalik aktyor 
Daler Hamroqulov ham Oʻzbekiston turizm 
brendining Malayziyadagi elchisi boʻldi.

Oʻzbekiston turoperatorlari Malayziyadagi 
yirik “MATTA Fair” sayyohlik koʻrgazmasi 
va boshqa nufuzli yarmarkalar, Malayziya 
mehmondoʻstlik sanoati vakillari esa anʼanaviy 
Toshkent xalqaro sayyohlik yarmarkasining 
doimiy ishtirokchisi hisoblanadi.

Muxtasar aytganda, Oʻzbekiston — Malayziya 
munosabatlari rivoji ufqlari yil sayin kengayib 
bormoqda. Oʻzbekiston Prezidenti Shavkat 
Mirziyoyevning Malayziyaga boʻlajak tashrifi, 
shubhasiz, ikki tomonlama munosabatlarni 
mustahkamlashdagi navbatdagi bosqichning 
boshlanishi boʻlib, tomonlarning uzoq 
muddatli ishonchli sheriklik munosabatlarini 
shakllantirish istagini tasdiqlaydi. Bu nafaqat 
amalga oshirilgan ishlarni sarhisob qilish, balki 
samarali hamkorlikning yangi yoʻnalishlarini 
aniqlash imkonini ham beradi. Shuningdek, 
tashrif davomida imzolanadigan hujjatlar 
va erishiladigan kelishuvlar mintaqaviy 
barqarorlikni mustahkamlash, Oʻzbekiston 
va Malayziya oʻrtasidagi biznes va gumanitar 
almashinuv uchun yangi imkoniyatlar 
yaratadigan strategik loyihalarni amalga 
oshirishga asos boʻlishi kutilmoqda.

“Dunyo” AA

O‘ZBEKISTON – MALAYZIYA:    BARCHA YO‘NALISHLARDA 
HAMKORLIK MUSTAHKAM YO‘LGA QO‘YILADI

GENJEMURATNING  BESHINCHI  HOSILI
Tomorqachilik

Qahraton qish qilichini yalangʻochlab turgan bir paytda qoraoʻzaklik 
Genjemurat plyonka ostiga ekilgan koʻkatlarini bozorga 
chiqarmoqda. 2019-yildan tomorqachilikni boshlagan Genjemurat 
Turdimuratov koʻp qiyinchiliklarga duch keldi. Ne-ne mashaqqatlar 
bilan qurgan issiqxonasini kuchli shamol uchirib ketdi. Endi yetilay 
degan hosilini sovuqqa oldirib qoʻydi. Qolaversa, qoʻshnilari “Bizning 
hududda qish sovuq, bunday sharoitda issiqxona qilib boʻlmaydi” 
deb uni shashtidan qaytarmoqchi boʻldi. Ammo tomorqachilikning 
hadisini asta-sekin oʻrgangan yigit qish faslida ham bekor oʻtirmay, 
daromad topsa boʻlishini amalda isbotlashga harakat qildi. 

Qishlogʻimizning drayveri chorvachilik va 
dehqonchilik. Bugungi kunda hududimizda 

7-8 ta xonadonda issiqxona bor. “Qoʻshni 
qoʻshnidan taʼlim oladi” deganlaridek, oldin 
menga kulib yurganlar bugun tomorqa sirlarini 

oʻrganish uchun maslahat olgani kelmoqda.  
Oʻtgan haftada Prezidentimiz tomorqada 

va ijaraga berilgan ekin yerlarida daromadli 

mahsulotlar yetishtirishning yangi tizimi 

boʻyicha yigʻilish oʻtkazdi. Yigʻilishda 
davlatimiz rahbari hududlardagi tajribali 

dehqonlar va yer egalari bilan suhbatlashdi. 

Tomorqadagi issiqxonadan yiliga 4 marta hosil 

yetishtirib, yuqori daromad olib kelayotgan 

qoraqalpogʻistonlik Genjemurat Turdimuratovni 
“Doʻstlik” ordeni bilan taqdirladi.

Qahramonimiz Genjemurat Turdimuratov 

oqmangʻitlik Gulnora bilan turmush qurgach, 
bir necha yil davomida chet davlatlarda ishlab, 

hunar oʻrganishiga toʻgʻri kelgan. U xorijda 
oʻrgangan tajribalarini hayotga tatbiq etib, 
2019-yildan buyon tomorqasida issiqxona qurib, 

unda sabzavot yetishtirmoqda.

— Dehqonchilikka avvaldan qiziqaman. 
Yaxshi daromad koʻrish va issiqxonani 
kengaytirish maqsadida 2021-yilda tomorqamda 

issiqxona qurish boʻyicha taklifimni 
hududimizdagi hokim yordamchisi Ziyoʻar 
Jaqsimovaga bildirdim. U tashabbusimni 
qoʻllab-quvvatlab, ish boshlashim uchun 
bankning tuman filialidan 15 million soʻm 
imtiyozli kredit olishimga koʻmaklashdi. Buning 
natijasida tomorqamga 1,5 sotixli issiqxona 

qurdim. Natija yomon boʻlmadi. Kelasi 
2022-yilda bank kreditidan toʻliq qutildim va 
yana shu bankdan issiqxona va kerakli asbob-

uskunalarni xarid qilish uchun 33 million soʻm 
imtiyozli kredit oldim, — deydi Genjemurat. 
— Har yili issiqxonalarda pomidor va bodring 

nihollari yetishtirib, bozorga chiqaraman. Qolgan 

yerimda ham boshqa sabzavot-poliz ekinlari 

ekib, oʻrta hisobda yiliga 100 million soʻmdan 

ziyod daromad koʻryapman. Prezidentimiz 
videoselektorda meni “Doʻstlik” ordeni bilan 
taqdirladi. Bu kamtarona xizmatlarimga 

koʻrsatilgan yuksak eʼtirof deb bilaman.
Maqolamiz qahramonining 24 sotix 

tomorqasida 28 tup olma, 8 tup olxoʻri, 8 tup oʻrik 
va 50 tup uzumdan moʻl hosil yetishtirilmoqda. 
U oʻz uyida “Yosh issiqxonachilar maktabi”ni 
ochib, unda sohaga qiziqishi bor hamqishloqlariga 

tajribalarini oʻrgatmoqda.
— Avvaliga bir oz qiynaldim. Xorijda 

ishlagandan koʻra, uyimda, bolalarimning 
yonida boʻlishni, ularga zarur tarbiya 
berishni istadim. “Koʻz qoʻrqoq, qoʻl botir” 
deganlaridek, issiqxonadan 4-5-marta hosil 

olish hadisini oʻrgandim. Bunda menga ustozlik 
qilgan Aziz Nurbekovdan minnatdorman, — 
deydi Genjemurat. — Issiqxonaga, eng asosiysi, 
yorugʻlik, issiqlik, harorat, suv, oʻgʻit, mehnat 
va, albatta, mehr berish kerak. 

Tomorqadan samarali foydalanish, ilgʻor ish 
tajribalari va tashabbuslarni qoʻllab-quvvatlash 
tobora ommaviylashmoqda. Genjemurat singari 

minglab tomorqachilar bir qarich yerdan ham 

moʻl daromadga ega boʻlmoqda. Eng asosiysi, 
bu yoʻldagi islohotlar aholi bandligini taʼminlash 
bilan birga, el dasturxoni toʻkinligiga ham zamin 
hozirlamoqda.

Minajatdin QUTLIMURATOV,
“Yangi Oʻzbekiston” muxbiri

Oʻzbekiston va Malayziya xalqlari oʻrtasidagi mustahkam 
doʻstlik rishtalari umumiy din, urf-odat va madaniy 
qadriyatlar oʻxshashligiga asoslanadi. Amalga oshirilayotgan 
rivojlanish va modernizatsiyaga qaratilgan 
“Oʻzbekiston — 2030” va “Malayziya Madani” strategik 
dasturlarining maqsad va vazifalari oʻxshash.

2024-yil may oyida Malayziyaning “Q Study World” 
tashkiloti Oʻzbekiston yoshlari umumjahon assotsiatsiyasi 
bilan birgalikda Toshkent shahrida oʻz oʻquv markazini 
ochdi. Uning faoliyati xorijiy mamlakatlardagi 
oliy oʻquv yurtlarida oʻqish istagida boʻlgan yoshlarga 
yordam berishga qaratilgan.

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

YANGI O‘ZBEKISTON

Sharh

Ha, bugungi kunga kelib, zamonaviy 
axborot texnologiyalari, sunʼiy intellekt 
qaysidir maʼnoda kelajakni belgilab beruvchi 
muhim omilga aylanmoqda. Shunday vaziyatda 
yurtimizda ushbu yoʻnalishni zamon talablari 
darajasida rivojlantirishga alohida eʼtibor 
qaratilayotgani quvonarli.

Davlatimiz rahbari oʻtgan oy BAAga 
tashrifi doirasida Amirlik sunʼiy intellekt vaziri, 
“Presight”, “AIQ” va “Khazna” kabi yetakchi 
kompaniyalar rahbarlari, Muhammad bin Zoid 
nomidagi Sunʼiy intellekt universiteti prezidenti 
bilan uchrashib, generativ sunʼiy intellektni 
ishlab chiqish, jumladan, energetika sohasida 
“katta til modellari”ni qoʻllash, Toshkentda 

Uchinchidan, “xalqni rozi qilish” tamoyilini 
ilgari surish maqsadida davlat organlari 
faoliyatini muvofiqlashtirish orqali ijtimoiy 
muammolarni oʻz vaqtida aniqlash hamda 
ularni bartaraf etishga qaratilgan tegishli chora-
tadbirlarni ishlab chiqish. 

Toʻrtinchidan, “xavfsizlik hadsiz-hududsiz 
va boʻlinmasdir” tamoyilidan kelib chiqqan 
holda ichki va tashqi xavf-xatar va tahdidlar 
dinamikasini avvaldan aniqlash, geosiyosiy 
yoʻnalishda, avvalo, Markaziy Osiyo vektori, 
qolaversa, Shimol — Janub hamda Gʻarb 
— Sharq yoʻnalishlaridagi faollikni amalga 
oshirish. 

Abu Rayhon Beruniy “Inson zoti barcha 
hayvonlardan ustun yaratilgan, zero, unga 
yuksak sharaf — aql, kuch berilgan”, degan edi. 
U fikrini davom ettirib, “Inson oʻz ehtiyojlari 
koʻpligi va himoya vositalaridan cheklangani 
hamda dushmanlar koʻpligi oqibatida oʻz 
yaqinlari bilan oʻzaro qoʻllab-quvvatlash va 
muayyan vazifalarni bajarish orqali mavjudligini 
taʼminlash maqsadida jamoalarga birlashishga 
zarurat sezdi”, deydi. 

Milliy strategiya mamlakat tasarrufidagi 
barcha — siyosiy, iqtisodiy, huquqiy, harbiy, 
tashkiliy va zaxiraviy vositalar orqali strategik 
yoʻnalishlarda tadqiqotlar oʻtkazish va mamlakat 
rivojini yanada isloh qilish borasida bosqichma-
bosqich, tizimli asosda faoliyat yuritishni taqozo 
etadi. 

Har bir davlat strategik maqsadlarga 
erishish umumiy tizimini joriy etar ekan, uning 
barcha komponentlari doimiy hamkorligi, 
davlat hokimiyati va boshqaruvning toʻliq, 
ishonchli va oʻz vaqtida beriluvchi axborot 
bilan taʼminlangani, kasbiy mahoratga ega 
xodimlarning mazkur sohaga jalb etilganiga 
eʼtibor qaratadi.

Shu nuqtayi nazardan, siyosiy qarorlar qabul 
qilish jarayonida maʼlumotlarni umumlashtirish, 
tadqiq va tahlil etish muhim ahamiyat kasb etadi. 
Zero, katta miqdordagi maʼlumotlar, jumladan, 
ochiq manbalardan olinganlari ham bir necha 
mezondan qarab chiqilishi, tahlil etilishi kerak. 

A j d o d l a r i m i z  —  B e r u n i y n i n g 
“Qadimgi xalqlardan qolgan yodgorliklar”, 
“Minerologiya”, “Hindiston”, Forobiyning 
“Fozil odamlar shahri”, Abu Ali ibn Sinoning 

AXBOROT VA KIBERXAVFSIZLIK 
SOHASIDA YUQORI MALAKALI 

MUTAXASSISLAR TAYYORLAYDI

“Salomon va Ibsol”, Yusuf Xos Hojibning 
“Qutadgʻu bilig”, Nizomulmulkning 
“Siyosatnoma”, Xoja Samandar Termiziyning 
“Dastur ul-muluk” kabi asarlarida ham davlatni 
samarali boshqarish, xalq farovonligini 
taʼminlash masalalari oʻz aksini topgan.

Xususan, Samandar Termiziyning “Chet 
mamlakatlar bilan boʻladigan munosabatlarda 
u yerdagi doʻstlarning xayrixohligi va 
gʻanimlarning makr-hiylasidan doimo ogoh 
va hushyor boʻlib turishi darkor”, degan 
fikrlari bugungi kunda ham oʻz dolzarbligini 
yoʻqotmagan.

Bugun Oʻzbekistonda siyosiy jabhada katta 
oʻzgarishlar sodir boʻlmoqda. Jamiyat taraqqiy 
etishi bilan uning tuzilmasi doimo takomillashib 
boradi. Maʼlumot olish tizimi, uning tahlil etilishi 
hamda saqlanishi hamisha zamonaviylashadi va 
oʻzgaradi, boshqaruv tizimi esa koʻp tarmoqqa 
ega boʻlib, ixtisoslashadi. Mavjud salohiyatdan 
samarali foydalanish, eng maqbul davlat 
strategik rejasini ishlab chiqish, shu bilan birga, 
tahlil etish va boshqarish tizimining muvofiq 
usullarini joriy qilishni davr taqozo etmoqda.

Prezidentimiz davlat boshqaruvi masalasida 
quyidagi fikrlarni ilgari suradi: “Ushbu 
maqsadga yetish borasidagi serqirra faoliyatning 
tizimli va samarali tashkil etilishi, ishlarimizning 
samaradorligiga erishish islohotlarimizning 
mazmun-mohiyati va ustuvor yoʻnalishlarini 
belgilaydi”. 

Shu sababdan xavfsizlik boʻyicha 
yuzaga keladigan tahdidlarni “oʻziniki” va 
“oʻzgalarniki” sifatida toifalarga ajratish yaxshi 
oqibatlarga olib kelmaydi. Bu borada “yaxlit 
xavfsizlik” tamoyiliga amalda rioya qilish 
hozirgi davr talabidir.

Shu oʻrinda taʼkidlash lozimki, bugungi 
siyosiy islohotlarimiz xalqaro munosabatlar 
tizimida geosiyosiy jarayonlarning shiddat 
bilan kechishi, qudratli davlatlar geosiyosiy 
faol hududlarda axborot-mafkuraviy xurujlarni 
uyushtirish orqali ijtimoiy junbishlar — “rangli 
inqiloblar”ni keltirib chiqarishga intilayotgan bir 
davrda kechmoqda. 

Bu borada Prezidentimiz “Hozirgi zamon 
va Yangi Oʻzbekiston” asarida: “Hozirgi vaqtda 
jahonda axborotlashuv jarayonlarining tahdidli 
jihatlari ham borligi va ayni paytda ular tobora 
kuchayib borayotganidan koʻz yumib boʻlmaydi. 

 Dunyoning ayrim mintaqa va hududlarida 
ommaviy axborot vositalari muayyan siyosiy 
kuchlarning taʼsirida informatsion urushlarni avj 
oldirishga, jamoatchilik fikrini chalgʻitishga xizmat 
qilayotgani ham achchiq haqiqatdir”, deb yozadi.

Siyosat — kurash, manfaatlar kurashi. 
Qadimgi davrda davlatlararo nizolar jangga olib 
kelgan va ular oʻrtasidagi muammolar yechimi 
jang natijasi bilan bevosita bogʻliq boʻlgan. Biroq 
davrlar oʻtib, “harbiy yechim” S.Xantingtonning 
“madaniy raqobat”iga aylangan boʻlsa, bugungi 
kunda bu muammo F.Fukuyamaning “gʻoyaviy-
mafkuraviy qobiq”qa oʻralgan “axborot urushi” 
doirasida olib borilmoqda. 

Miloddan avvalgi II asrda xitoylik sarkarda 
Sun Szi tomonidan aytilgan: “Yuz marotaba 
jang qilib, yuz marotaba gʻalaba qozonish 
gʻalabaning aʼlosi emas, gʻalabaning aʼlosi 
jangga kirmasdan turib, dushmanni mahv 
etishdir” gʻoyasi davrning dolzarb masalasiga 
aylanib bormoqda. 

Shularni inobatga olgan holda, biz erishilgan 
yutuqlar bilan kifoyalanib qolmasligimiz, 
xotirjamlikka berilmasligimiz lozim. Bu yoʻlda 
koʻzlagan marralarimizga erishish va yangi 

jamiyatning mustahkam poydevorini yaratish, 
Oʻzbekiston dongʻini olamga yoyish bilan 
bogʻliq dolzarb vazifalarimiz borligini yaxshi 
anglaymiz. 

Bugungi kunda oʻz geosiyosiy va 
geoiqtisodiy manfaatlariga erishish, xalqaro 
maydonda yetakchilik uchun raqobat qilayotgan 
kuchlar tarafidan yurtimizga nisbatan “axborot 
hujumi” uyushtirilayotganini kuzatish mumkin.

“Axborot urushi” harbiy xatti-harakatlarga 
nisbatan juda arzon, biroq u yadro qurolidan 
ham qudratliroq kuchga ega. Yaʼni axborotga 
ega shaxs har qanday jarayonni nazorat qilish 
va undan oʻz maqsad, manfaati yoʻlida samarali 
foydalanish imkoniyatini qoʻlga kiritadi. Bu 
kurashning obyekti ham, subyekti ham inson 
sanaladi. 

Davlatimiz rahbari tomonidan ilgari surilgan 
Uchinchi Renessans davri nafaqat yoshlarda, 
balki har bir shaxs, har bir fuqaroda masʼuliyat 
hissini yuzaga keltirmay qolmaydi. Bu esa, oʻz 
navbatida, maʼnaviy-maʼrifiy targʻibot tizimini 
takomillashtirishni, davlat organlari faoliyatini 
muvofiqlashtirish masalalariga jiddiy eʼtibor 
qaratishni taqozo etadi. 

Axborot urushi globallashuv jarayonining 
mahsuli boʻlib, hozirgi sharoitda u mafkuraviy 
taʼsir oʻtkazishning nihoyatda oʻtkir quroliga 
aylanib, turfa siyosiy kuchlar va markazlar 
manfaatlariga xizmat qilayotganini aytish 
oʻrinli. 

Albatta, bugungi kun uchun bu holat yangi 
emas. Insoniyat tarixida chuqur iz qoldirgan 
qudratli shaxslar harbiy aslahalardan ming 
chandon ustun turgan “axborot quroli”dan 
samarali foydalanib kelgan. 

Mazkur yoʻnalishdagi izlanishlar xorijiy 
mamlakatlarning qator aql markazlarida XX 
asrning 60-yillaridayoq boshlangan. Birlashgan 
Qirollik Bosh vaziri Uinston Cherchillning: 
“Haqiqat oʻz shippagini kiyguniga qadar yolgʻon 
butun dunyoni kezib chiqishga ulguradi”, iborasi 
aynan axborot urushining mazmunini belgilab 
beradi.

Demak, axborot xurujini bartaraf etish hamda 
axborot-mafkuraviy xavfsizlikni taʼminlash 
mamlakat axborot-tahliliy faoliyatining asosiy 
yoʻnalishlaridan biri boʻlishi davr talabidir. 
Bu borada huquqiy, tuzilmaviy va gʻoyaviy 
asoslarni oʻzida mujassam etgan yagona davlat 
siyosatini ishlab chiqishga ehtiyoj tugʻilgan. 
Shu sababli axborot xavfsizligini taʼminlash, 
tashqi xurujlar manbalarini aniqlash, baholash 
va bashorat qilish, davlat hokimiyati organlari 
va axborot-matbuot xizmatlari faoliyatini 
muvofiqlashtirish, axborot sohasida mamlakat 
milliy manfaatlarini kafolatli taʼminlashi muhim 
ahamiyat kasb etadi.

Har bir davlat siyosati, avvalo, oʻz milliy 
manfaatlariga tayanadi, qolaversa, tashqi siyosiy 
jarayonlarga javob tariqasida shakllanadi. Shu 
bilan birga, globallashuv jarayonida har bir 
davlat, birinchi navbatda, siyosiy, iqtisodiy va 
ijtimoiy yoʻnalishlardagi aql markazlarining 
ilmiy konsepsiya va nazariyalariga 
asoslangan tavsiyalarga ham ehtiyoj sezadi. 

Prezidentimizning nomi yuqorida qayd 
etilgan qaroriga binoan “zaruratga koʻra yangi 
markazlarni tashkil qilish”, “maqbul takliflar va 
koʻp variantlilik prinsipi asosida turli sohalarni 
rivojlantirish ssenariylarini ishlab chiqish” 
koʻrsatmasini ham aynan davr taqozosi deb 
aytish mumkin.

Prezidentimiz bugungi kunga baho berar 
ekan: “Globallashuv jarayonlari yangi bosqichga 
koʻtarilgan hozirgi davrda hatto eng rivojlangan 
va qudratli davlatlar ham chegara bilmas xavf-
xatar va tahdidlarga yakka holda bardosh 
bera olmaydi. Shu choqqacha hech qachon 
sayyoramizda odamlar, xalqlar va davlatlarning 
kelajagi hamda taqdiri hozirgidek bir-biriga 
uzviy bogʻliq boʻlmagan”, degan fikrlarni ilgari 
suradi.

Mazkur jarayonda Markaziy Osiyo hududida 
mintaqaviy xavfsizlik tizimi shakllanishi 
yakuniga yetmagani, mintaqada turli ekstremistik 
guruhlarning bosh koʻtarib chiqishi ehtimoli 
mavjudligi, jahondagi yetakchi davlatlarning 
Markaziy Osiyo mintaqasini oʻz taʼsir doirasiga 
tortishga intilishlari milliy xavfsizlik va ijtimoiy 
barqarorlik masalalariga salbiy taʼsir koʻrsatmay 
qolmaydi.

Shu sababdan siyosiy, ijtimoiy va 
iqtisodiy maqsadlarga yoʻnaltirilgan axborot-
tahlil markazlari sonini oshirish, mazkur 
yoʻnalishlarda doimo izlanishda boʻlish, 
ustuvor yoʻnalishlarni muntazam ravishda 
korreksiyalash, ularni amalga oshirishda keng 
oʻlchamli va chuqur oʻylangan faoliyat yuritish, 
geosiyosiy va geostrategik tendensiyalarni 
(“geostrategik ishtirokchilar” yondashuvini) 
kuzatib borish talab etiladi.

Xulosa shuki, bugun biz dunyoda oʻz oʻrni 
va soʻziga ega, tinchlik va taraqqiyot doimo 
barqaror boʻlgan yangi Oʻzbekistonni barpo 
etishda barcha asoslar mavjud deb bemalol 
aytishimiz mumkin.

CYBER  UNIVERSITY 

yirik maʼlumotlarni qayta ishlash markazini 
tashkil etish boʻyicha hamkorlikni kengaytirish 
borasida kelishuvlarga erishilgani, ayniqsa, 
sunʼiy intellekt sohasidagi tadqiqotlarga 
ixtisoslashgan dunyodagi birinchi oliy taʼlim 
muassasasi — Sunʼiy intellekt universiteti bilan 
almashinuvlarni faollashtirish, ilmiy-tadqiqot 
laboratoriyalarini birgalikda ishga tushirish, 
texnologik klasterlar tashkil etish va kontaktsiz 
toʻlov operatsiyalari uchun innovatsion 
yechimlarni joriy etish rejalari muhokama 
qilingani muhim ahamiyatga ega.

“Oʻzbekiston — 2030” strategiyasida 
raqamli texnologiyalarni rivojlantirgan holda 
mamlakatni mintaqaviy IT xabga aylantirish, 

IT xizmatlar va dasturiy mahsulotlar eksporti 
hajmini 5 milliard dollarga yetkazish maqsad 
qilingan.

Shu jumladan, joriy yilga moʻljallangan 
davlat dasturida yoshlar oʻrtasida axborot 
texnologiyalari sohasini yanada ommalashtirish 
hamda sohada xizmatlar eksportini oshirish 
koʻzda tutilmoqda. Bunda “Bir million 
dasturchi” loyihasining navbatdagi bosqichi 
doirasida xorijiy nufuzli taʼlim platformalarida 
onlayn oʻquv kurslarda tahsil olish imkoniyatini 
yaratish, loyiha doirasida 15 ming yoshning 
onlayn oʻquv kurslarda taʼlim olishini 
taʼminlash, eng yaxshi natija koʻrsatgan yoshlar 
va ishtirokchilarni munosib ragʻbatlantirish kabi 
vazifalar qoʻyilmoqda. 

Xalqaro ahamiyatga ega avtomagistral va 
temir yoʻllarning mobil internet bilan qamrov 
darajasini 95 foizgacha yetkazish, IT park 
eksport qiluvchi rezidentlari sonini 250 taga 
oshirish, jumladan, xorijiy kapital ishtirokidagi 
kompaniyalarni 50 taga koʻpaytirish, rezidentlar 
umumiy sonini 3 mingtaga hamda IT xizmat 
va dasturiy mahsulotlar hajmini 20 trillion 
soʻmga yetkazish, ular faoliyatiga salbiy taʼsir 
koʻrsatuvchi turli cheklovlarni kamaytirish va 
olib tashlash yuzasidan takliflar ishlab chiqish, 
shuningdek, “Raqamli startaplar” dasturi 
doirasida xorijiy tajriba asosida 4 ta akseleratsiya 
dasturini tashkillashtirish va ularda 50 ta startap 

loyiha ishtirokini taʼminlash ham bu borada 
belgilangan muhim vazifalardan.

Sunʼiy intellekt asosida 20 dan ortiq loyiha 
amalga oshirilgan boʻlsa, alohida tarmoqlar va 
yirik korxonalar tomonidan 70 dan ortiq loyiha 
ishlab chiqildi. “Oxford Insights” tashkiloti 
eʼlon qilgan “Hukumatning sunʼiy intellektga 
tayyorlik indeksi” reytingida Oʻzbekiston 
53,45 ball bilan 70-oʻrinni egallab, 17 pogʻona 
 koʻtarildi. Markaziy Osiyo davlatlari orasida esa 
1-oʻrinni qoʻlga kiritdi.

Mazkur reyting hukumatning sunʼiy intellekt 
texnologiyalarini joriy qilishga tayyorligini 
baholaydi va 40 ta indikator asosida tuziladi.  

Oʻzbekistonning ushbu yutuqlari hukumat 
tomonidan tasdiqlangan Sunʼiy intellekt 
texnologiyalarini 2030-yilgacha rivojlantirish 
strategiyasi hamda bu sohadagi izchil islohotlar 
natijasidir. 

Davlatimiz rahbarining joriy yil 
20-yanvardagi “Cyber university” davlat 
universitetini tashkil etish toʻgʻrisida”gi qarori 
bu borada tashlangan navbatdagi salmoqli 
qadam boʻldi. Zero, mazkur universitetning 
asosiy faoliyat yoʻnalishlari innovatsion startap 
loyihalarni yaratish va amaliyotga joriy etishdan 
iborat boʻladi.

Mazkur hujjat “Taʼlim toʻgʻrisida”gi va 
“Kiberxavfsizlik toʻgʻrisida”gi qonunlar hamda 
“Raqamli Oʻzbekiston — 2030” strategiyasiga 

muvofiq oliy taʼlim tizimini ilgʻor chet el 
tajribasi asosida isloh qilish, taʼlim jarayonining 
innovatsion shakl va uslublarini joriy etish orqali 
axborot va kiberxavfsizlik sohasida yuqori 
malakali kadrlar tayyorlashda muhim ahamiyat 
kasb etadi. 

— Jahonda texnologiyalar rivojlangani 
sari kiberxavfsizlikka talab ortmoqda, — 
deydi “Kiberxavfsizlik markazi” DUK 
direktori oʻrinbosari Sharifjon Gʻofurov. — 
Birgina misol, 2023-yilda 11 milliondan ortiq 
kiberhujum sodir etilgan boʻlsa, 2024-yilda 
12 milliondan ortiqni tashkil etdi. Shu bilan 
birga, kiberjinoyatlar soni ham keskin ortdi. 
Keyingi 5-10 yilda soha mutaxassislariga 
talabni inobatga oladigan boʻlsak, mazkur 
qaror oʻz vaqtida qabul qilinganini eʼtirof 
etish lozim.

Universitetning asosiy vazifasi axborotni 
himoyalash, axborot va kiberxavfsizlik, raqamli 
texnologiyalar va raqamli iqtisodiyot, sunʼiy 
intellektga asoslangan avtomatlashtirilgan 
axborot-tahliliy tizimlarni yaratish, robototexnika 
va boshqa turdosh sohalar boʻyicha kadrlar 
tayyorlash, raqamli texnologiyalar sohasida 
mutaxassislarni qayta tayyorlash va malakasini 
oshirishdan iborat. 

— 2025-2026 oʻquv yili uchun universitetga 
bakalavrlar tayyorlash boʻyicha kunduzgi 
taʼlim shakliga 100 nafar iqtidorli talabaga 

davlat granti ajratiladi, — deydi Raqamli 
texnologiyalar vazirligi boʻlim boshligʻi 
Jasurbek Qaynarbekov. — Navbatdagi oʻquv 
yilidan boshlab esa davlat granti davlat oliy 
taʼlim muassasalariga oʻqishga qabul qilishning 
davlat buyurtmasi parametrlari asosida ajratiladi. 
Bu esa kelajakda kiberxavfsizlik boʻyicha dunyo 
taʼlim standartlariga mos keladigan bilimlarni 
egallashga sharoit yaratadi. 

Universitet tarkibida IT klaster tashkil 
etiladi. Uning asosiy faoliyat yoʻnalishlari 
ilgʻor xorijiy tajribaga asoslangan texnologik 
va innovatsion gʻoyalarga yoʻnaltirilgan startap 
loyihalarni yaratish hamda amaliyotga tatbiq 
etish, milliy hamda xorijiy tashkilotlar, ilmiy 
va taʼlim muassasalari buyurtmalari asosida 
 tajriba-konstruktorlik ishlarini amalga oshirish, 
avtomatlashtirilgan axborot-tahliliy tizimlar 
sohasidagi milliy vositalar, mahsulotlarni ichki 
va tashqi bozorlarda ilgari surishdan iborat.

2028-yil 1-yanvarga qadar mazkur qarorda 
belgilangan vazifalarni bajarish uchun muqobili 
Oʻzbekistonda ishlab chiqarilmaydigan 
qurilma, dasturiy va texnik vositalar, butlovchi 
qismlarni olib kirishda bojxona toʻlovlaridan 
ozod etiladi.

Yana bir muhim jihat. Fargʻona, Buxoro va 
Toshkent viloyatlarida “bulutli” maʼlumotlar 
markazlari ishga tushiriladi. Startaplarni 
qoʻllab-quvvatlash maqsadida Toshkent axborot 
texnologiyalari va Inha universitetlarida sunʼiy 
intellekt laboratoriyalari ochiladi. Bu borada uch 
ming davlat xizmatchisi, shuningdek, hokimlar 
va ularning oʻrinbosarlari malaka oshirishi 
kutilmoqda.

Bir soʻz bilan aytganda, bu oliy oʻquv yurti 
yoshlarning raqamli texnologiyalar yoʻnalishida 
bilim olishi va mehnat bozorida raqobatbardosh 
kasb egallashiga qoʻshimcha imkoniyatlar 
yaratishi bilan ahamiyatlidir.

Lutfulla SUVONOV,
“Yangi Oʻzbekiston” muxbiri

Boshlanishi 1-betda

Xayrulla UMAROV,
siyosiy fanlar nomzodi, dotsent

YAGONA MAQSAD MILLIY 
MANFAATLARIMIZNI 

TA’MINLASHNI KO‘ZLAYDI

STRATEGIK  TAHLIL  

VA  TADQIQOT

Xitoyning DeepSeek kompaniyasi bepul sunʼiy 
intellekt – DeepSeek-R1 chat-botini ishga tushirgani oʻtgan oyning 
eng muhim voqealaridan biri boʻldi. DeepSeek ilovasi muvaffaqiyati 
tufayli dunyoning gigant kompaniyalari aksiyalari qiymati keskin 
tushdi. Xususan, mazkur sunʼiy intellektning yangi modeli sabab 
kapitalizatsiyadagi yoʻqotishlar trillion dollardan oshganiga doir 
axborotlar koʻzga tashlanyapti.

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

YANGI O‘ZBEKISTON

Vaziyat yurtimiz bozorlaridagi kartoshka 
narxiga taʼsir koʻrsatib, mahsulotning yanada 
qimmatlashiga olib keldi. Gap shundaki, 
mamlakatimizga import qilinadigan 
kartoshkaning katta qismi Qozogʻiston hissasiga 
toʻgʻri keladi. Statistika agentligi maʼlumotiga 
koʻra, oʻtgan yili Oʻzbekistonga 703 ming tonna 
kartoshka import qilingan boʻlsa, shundan 74 
foizdan koʻp qismi ushbu mamlakatdan kirib 
kelgan. Qoʻshni davlat oʻrnatgan cheklov esa 
yurtdoshlarimizda “Kartoshka narxi hali-beri 
tushmasa kerak, zaxira ham tugashi mumkin” 
qabilida xavotir uygʻotdi.

Oʻzbekiston Qishloq xoʻjaligi vazirligi 
avvalroq masala yuzasidan munosabat bildirib, 
yurtimizda ushbu mahsulot zaxirasi yetarli 
ekani va ichki bozorga chiqarib borilayotgani, 
narx barqarorligini saqlash uchun zarur choralar 
koʻrilayotganini maʼlum qilgan edi. Unga koʻra, 
mamlakatimizda kartoshkaga yillik ehtiyoj 4 
million tonnani tashkil etadi. Oʻtgan yili esa 3,7 
million tonna kartoshka yetishtirilgan. Shundan 
600 ming tonnasi keyingi mavsumda ekish 
uchun urugʻlik sifatida zaxira qilingan. Isteʼmol 
zaxirasi ham tayyorlangan. 2024-2025-yil qish 
va bahor mavsumi uchun mahalliy hokimliklar 
tomonidan jalb qilingan tayyorlov korxonalari 
245,5 ming tonna kartoshkani zaxiraga 
jamgʻargan. Yil boshidan yuzaga kelgan vaziyat 
sabab jamgʻarilgan mahsulotni bozorga chiqarish 
boʻyicha choralar koʻrilmoqda. Xususan, 
Iqtisodiyot va moliya vazirligi tomonidan 
hududlar kesimida tasdiqlangan jadval asosida 
har 10 kunda 15-25 ming tonnagacha mahsulot 
dehqon bozorlariga chiqarilishi koʻzda tutilgani 
keltirildi.

Vazirlik import masalasida ham xavotirga 
oʻrin yoʻqligi, bozorlarda mahsulot taqchilligi 
kuzatilmasligini taʼkidladi. Qayd etilishicha, 
Oʻzbekistonga kartoshka importi faqat 
Qozogʻiston bilan cheklanmagan. Pokiston, 
Qirgʻiziston va Afgʻonistondan kartoshka import 

Kun mavzusi
Oʻzbekiston va Malayziya oliy 
taʼlim, fan va innovatsiyalar 
sohasida izchil va samarali 
hamkorlikni rivojlantirib, mustahkam 
aloqalarni yoʻlga qoʻymoqda. Ikki 
davlat rahbarlarining oliy darajadagi 
tashriflari va uchrashuvlari bu 
jarayonga kuchli turtki boʻlib, 
taʼlim va ilmiy hamkorlikning yangi 
yoʻnalishlarini ochmoqda.

Iroda TOSHMATOVA, 
“Yangi Oʻzbekiston” muxbiri

qilish yoʻlga qoʻyilgan. Joriy yil yanvar-may 
oylarida Eron va Pokistondan 100 ming tonnadan 
jami 200 ming tonna kartoshka kirib keladi. 
Bundan tashqari, Surxondaryo viloyatidagi 
dalalar va boshqa barcha viloyatlarda aprelda 70 
ming tonna, may oyida 450 ming tonna kartoshka 
hosili yetishtirilib, ichki bozorga yoʻnaltirilishi 
hisobiga aholi talabi toʻliq taʼminlanadi.

Narxni koʻtarayotgan omillar
Ammo yangi hosil yetishtirilguncha hali 

bir necha oy bor. Dehqon bozorlaridagi hozirgi 
narx-navo esa kutilganidek pastlamadi. Qishloq 
xoʻjaligi vazirligining rasmiy munosabatida 
keltirilgan chora-tadbirlar narx barqarorligini 
ushlab turishga xizmat qilishi aytilganiga 
qaramay, oxirgi haftada dehqon bozorlarida 
kartoshka narxi yana koʻtarildi. Hududlarda bir 
kilogrammi 8-12 ming soʻmgacha sotilayotgan 
holatlar ham bor. 

“Bir hafta oldin bir kilo kartoshkani 6 ming 
soʻmdan olgandik. Hozir oʻn ming soʻmdan 
oshib ketibdi. Bu narx oddiy, ishsiz odamlarga 
ancha ogʻirlik qiladi”, deydi ijtimoiy tarmoq 
foydalanuvchilaridan biri. “Oʻn kun avval 7,5 

ming soʻmdan olib qoʻygandim. Yaxshi qilgan 
ekanman, narx yana ham koʻtarilib ketdi”, deydi 
boshqa bir yurtdoshimiz. Odamlar orasida buni 
ijobiy tomonga baholab, “Necha oy ter toʻkib 
mehnat qilgan dehqon ham foyda koʻrsin-da”, 
deya izoh qoldirayotganlar bor.

Toʻgʻri, bozordagi narx-navo tebranishi 
odatiy hol. Ammo narxlarning keskin oshishi 
ortida jiddiy sabablar turishi ham rost. 
Qolaversa, mahsulotning birdan bir necha 
barobar qimmatlashishi choʻntakka yaxshigina 
ziyon. Odamlarni esa bu holat qachongacha 
davom etishi, kartoshka narxi qachon tushishi 
qiziqtirmoqda. Qishloq xoʻjaligi vazirligi 
bunga munosabat bildirdi. Keltirilgan 

maʼlumotda “Holat yuzasidan olib borilgan 
monitoring natijalariga koʻra, bugungi kunda 
Toshkent shahridagi “Food City” dehqon 
bozorida 1 kilogramm kartoshkaning oʻrtacha 
narxi 8,5 ming soʻmni tashkil etmoqda, 
barcha hududlardagi arzonlashtirilgan savdo 

yarmarkalarida kartoshka 5-6 ming soʻm narxida 
sotilmoqda”, deyiladi.

Vazirlikning axborotida keltirilishicha, 
yanvardan yurtimiz bozorlarida kartoshka 
narxi qimmatlashishiga qator omillar sabab 
boʻlmoqda. Masalan, oʻtgan mavsumda takroriy 
ekin ekilgan maydondan yetarli hosil olinmadi. 
2024-yil hosili uchun takroriy maydonda 1 
million tonna kartoshka yetishtirilgan, ammo 
noyabr-aprel davridagi ehtiyoj 1,7 million 
tonnani tashkil etadi. Olingan hosil esa talabning 
faqat 44 foizini qoplaydi. Qolaversa, takroriy 
ekish uchun urugʻlik, oʻgʻit, yonilgʻi va boshqa 
resurslar narxi qimmatlashgani kuzatildi. Buning 
ortidan oxirgi toʻrt yilda kartoshka narxi 173 
foiz oshgan. Hisob-kitoblarga koʻra, 1 gektarga 
kartoshka ekish uchun 55-60 million soʻm 
sarflanyapti, bu boshqa ekinlarga nisbatan 2-2,5 
barobar koʻp. Oʻtgan yildan boshlab suv soligʻi 
va qoʻshilgan qiymat soligʻi ham qoʻshilgani 
kartoshka tannarxiga taʼsir koʻrsatyapti. Dehqon 
va fermerlarning kartoshka ekish xarajati oshgan, 
bu esa bozordagi narx-navoda aks etyapti.

Ikkinchidan, xorijda, xususan, biz import 
qiladigan davlatlarda ham kartoshka narxi 
qimmatlagan. Bu ushbu mahsulotni yetishtirish 
bilan bogʻliq muammolar taʼsirida yuzaga 
kelgan. Masalan, Qozogʻistonda oʻtgan yili 
2,9 million tonna kartoshka yetishtirilgan. 
Maʼlumotlarga koʻra, bu boradagi koʻrsatkich 
2023-yilga nisbatan 80 foiz kam. Buning 
taʼsirida bozordagi kartoshka narxi keskin 
koʻtarildi. Mamlakat, avvalo, ichki ehtiyojini 
qoplash va eksportni kamaytirish maqsadida 
uchinchi davlatlarga kartoshka yetkazib berishga 
cheklov oʻrnatgani sababi shunda. 

Kartoshkaning katta qismini Qozogʻistondan 
import qilib kelganimizga qaramay, faqat bu 
davlatga bogʻlanib qolmaganmiz. Ayniqsa, 
hozirgi vaziyatda import boʻyicha yangi choralar 

koʻrilyapti. Jumladan, Afgʻoniston, Qirgʻiziston, 
Pokiston va Erondan 94,2 ming tonna kartoshka 
import qilindi. Jarayonga toʻsqinlik qiluvchi 
baʼzi masalalar, jumladan, transport muammosi 
hal etilmoqda. Xususan, korxonalarga 
qoʻshimcha temir yoʻl vagonlari ajratildi. 
Umuman, kartoshka narxini tushirish uchun 
qator amaliy ishlar qilinmoqda. Ichki bozordagi 
narx barqarorligini taʼminlash maqsadida 
245,6 ming tonna kartoshka zaxiraga olinib, 
9,9 ming tonna mahsulot sotuvga chiqarildi. 
Hozir arzonlashtirilgan yarmarkalarda bir kilo 
kartoshka 4-5 ming soʻmdan sotilyapti deyiladi 
rasmiy munosabatda. 

Yaqinda ijtimoiy tarmoqlarda Qozogʻiston 
chegarasida 10 ming tonna kartoshka ushlab 
turilgani haqida xabarlar ham tarqalgan 
edi. Gap shundaki, oʻzbekistonlik bir necha 
tadbirkorga tegishli kartoshka ortilgan vagonlar 
fitosanitar nazorat tartibiga muvofiq ikki 
davlat chegarasining Qozogʻiston hududida 
vaqtincha toʻxtatilgan. Tekshiruv jarayonida 
yuk hujjatlarida aniqlangan ayrim texnik 
kamchiliklar sababli mahsulotni qisqa muddat 
ushlab turish ehtiyoji vujudga kelgan. Bu yerda 
yuklarni ataylab yoki sunʼiy ravishda ushlab 
turish holati boʻlmagan. Texnik muammolar 
oʻrnatilgan tartibda toʻliq bartaraf etilib, 
mahsulot Toshkent shahridagi Chuqursoy 
saqlash punktiga yetkazilgan. Hozir tadbirkorlik 
subyektlariga tegishli kartoshka sotuvga 
chiqarilmoqda.

Koʻrilayotgan ana shunday choralar 
natijasida fevral-mart oylarida ichki bozordagi 
kartoshka narxi barqarorlashishi, aprel-mayda 
esa pasayishi kutilmoqda. Joriy yil hosili uchun 
122 ming gektar maydonga kartoshka ekilishi 
koʻzda tutilgan. Aprel-may oylarida yangi hosil 
bozorga chiqariladi. Natijada kartoshka narxi 
pasayishiga erishiladi.

Xorij urugʻ va 
navlari zarur

Kartoshka yurtimizda eng koʻp isteʼmol 
qilinadigan mahsulotlardan. Maʼlumotlarga 
koʻra, mamlakatimizda 290 ming gektar 
maydonda kartoshka yetishtiriladi. Shunga 
qaramay, ehtiyojning bir qismi import qilingan 
mahsulot hisobiga qoplanyapti. Mahalliy 
mahsulotning chiqishi esa koʻpincha mavsumga 
bogʻliq. 

Shunday paytda oʻylab qolasiz kishi: agrar 
tarmoq rivojlangan mamlakatimizda nega 
kartoshka navlari va hosildorlik yaxshi emas?! 
Vaholanki, dunyoda oziq-ovqat xavfsizligi 
jiddiy tus olayotgan hozirgi sharoitda bu dolzarb 
masalalardan biri. Joriy yil 30-yanvarida 
davlatimiz rahbari raisligida tomorqada va 
ijaraga berilgan ekin yerlarida daromadli 
mahsulot yetishtirishning yangi tizimi boʻyicha 
oʻtkazilgan yigʻilishda ayni shu masala 
ham muhokama qilindi. Kartoshkachilikni 
rivojlantirish boʻyicha qator vazifalar belgilanib, 
zarur mablagʻ, qoʻshimcha imtiyozlar 
beriladigan boʻldi.

Tarmoqni rivojlantirish uchun Qishloq 
xoʻjaligi jamgʻarmasidan 400 milliard soʻm 
yoʻnaltiriladi. Endi chetdan olib kelinadigan 
urugʻlik kartoshka 3 yilga bojxona bojidan 
ozod qilinadi. Import qilingan hamda mahalliy 
yetishtirilgan urugʻlik kartoshkani sotishda 

qoʻshilgan qiymat soligʻining 50 foizi 
“keshbek” sifatida qaytarib beriladi. Umuman, 
Oʻzbekistonda 2027-yildan kartoshkaga 
ehtiyojni toʻliq ichki imkoniyat hisobidan 
qoplash rejalashtirilgan.

Biroq bu oʻzidan oʻzi boʻladigan jarayon 
emas. Yaxshi hosil olish uchun, avvalo, hosildor 
navlar yaratish, hududlarga moslashtirish, 
kartoshka yetishtirishda zamonaviy usullarni 
qoʻllash lozim. Toʻgʻri, olimlar shu vaqtgacha 
ham doimiy izlanishda boʻlgan, qator navlar 
yaratilgan, ammo natija amaldagi samaradorlikda 
yaqqolroq koʻrinadi. Moliyalashtirilmagan 
loyihalar esa samara bermasligi turgan gap. 
Endi tarmoqqa ajratilayotgan mablagʻ maqsadli 
yoʻnaltirilib, aniq vazifalarga xizmat qilishi 
kerak. Shu bois, Sabzavot, poliz ekinlari va 
kartoshkachilik ilmiy-tadqiqot instituti oldiga 
iqlimga mos, serhosil navlar yaratish, “in vitro” 
usulida yiliga 3 million dona tuganak yetishtirib, 
tarqatish vazifasi qoʻyildi.

Rustam NIZOMOV,
Sabzavot, poliz ekinlari va kartoshkachilik 

ilmiy-tadqiqot instituti direktori:

— Kartoshka dunyo boʻyicha eng koʻp 
isteʼmol qilinadigan sabzavotlardan biri boʻlgani 
holda, inson organizmi uchun muhim oqsil, 
kraxmal, turli vitamin hamda mineral tuzlar 
manbaidir. Shu bois, kartoshka yetishtirish 
maydoniga koʻra jahonda bugʻdoy, sholi, 
makkajoʻxoridan keyingi oʻrinlarda turadi. 
Bu sabzavot, asosan, togʻli mintaqa oʻsimligi 
boʻlishiga qaramay, Oʻzbekiston sharoiti 
kartoshka yetishtirish uchun qulay joydir. Bir 
yarim asrdan ortiqroq vaqt davomida kartoshka 
mamlakatimizda oziq-ovqat mahsuloti sifatida 
yetishtirib kelinadi. Mustaqillikning dastlabki 
yillarida kartoshka hosili aholi jon boshiga 
16 kilogrammdan 23 kilogrammga koʻpaydi. 
Keyingi yillarda ham yurtimizdagi rivojlanish 
va aholi sonining ortishi hisobiga boshqa 
mahsulotlar kabi kartoshkaga talab oshib 
boryapti. Xususan, aholining yillik talabi 
2016-yilda 3,4 million tonnani tashkil qilgan 
boʻlsa, 2023-yilda 3,9 million tonna, 2024-yilda 
esa 3,99 million tonnaga yetdi. Shunga yarasha 
mahsulot yetishtiriladigan maydonlar ham 
yildan yilga kengaytirib borilyapti.

Shu oʻrinda mamlakatimiz tuproq-iqlim 
sharoiti kartoshka yetishtirishga mos boʻlsa-
da, nega mahsulotning bir qismi hamon 
xorijiy mamlakatlardan import qilinyapti, 

degan savol tugʻiladi. Kartoshka yetishtirish 
uchun oziq moddalar, kimyoviy vositalar, 
yoqilgʻi narxi yuqoriligi natijasida mahalliy 
sabzavot tannarxi import narxiga nisbatan 
yuqori boʻlmoqda. Muammo nav va urugʻlik 
sifati masalasiga borib taqaladi. Olimlarimiz 
oldiga qoʻyilayotgan asosiy talab ham shu — 
kartoshkachilikni rivojlantirish, hosildor navlar 
yaratish, zamonaviy urugʻchilikni tashkil 
etishdan iborat.

Aholi talabi darajasidagi kartoshka 
yetishtirish, ichki ehtiyojni toʻliq qoplash uchun 
hosildorlikni oshirish ayni kundagi zarurat. Bu 
esa koʻplab omillarga bogʻliq. Asosiy omillardan 
biri hududlarning iqlim sharoitiga qarab, navni 
toʻgʻri tanlash va sifatli urugʻ ekishdir. Shuning 
oʻzi hosildorlikni 1,5-2 barobar oshiradi. Ammo 
sifatli urugʻlik kartoshka yetishtirish uchun, 
avvalo, urugʻchilik tizimini tashkil etish lozim. 
Sohaga xususiy sektorni jalb qilish, mahalliy 
seleksiyani zamonaviy tadqiqotlar asosida 
rivojlantirish kerak. Hududlarda biotexnologiya 
laboratoriyalarini koʻpaytirish, u yerda 
ishlaydigan malakali kadrlar tayyorlash zarurati 
bor.

Tarmoqdagi asosiy muammolar ham 
shulardan iborat boʻlgan. Yurtimizda 
kartoshka ekilgan, yetishtirilgan, lekin sifati 
va hosildorligi yetarli tadqiq qilinmagan. 
Natijada importga ehtiyoj saqlanib turibdi. 
Hatto yaqin yillargacha Oʻzbekistonda 
virusdan xoli boshlangʻich manba asosida 
yuqori sifatli kartoshka urugʻchiligini tizimli 
tashkil etish uchun Biotexnologiya (in 
vitro) laboratoriyalari yetishmagan. Bunday 
laboratoriyalarning dastlabkilari bundan 
bir necha yil oldin Toshkent va Samarqand 
viloyatlarida tashkil etilib, toʻliq zamonaviy 
jihozlandi. Hozir kartoshkaning virusdan 
xoli boshlangʻich manbasi sifatida in vitro 
oʻsimligi va mikrotuganaklar koʻpaytirilyapti. 
Sabzavot, poliz ekinlari va kartoshkachilik 
ilmiy-tadqiqot institutidagi Biotexnologiya 
laboratoriyasida tadqiqotlar oʻtkazilmoqda. 
Yangi texnologiya asosida mahalliy sharoitda 
yetishtirilgan urugʻlar hududlarning tuproq-
iqlim sharoitiga mosligi, tannarxi arzonligi, 3-4 
yil davomida ketma-ket yuqori hosil berishi, 
sifati kafolatlanishi, isteʼmolchilar talabiga 
mosligi va viruslardan xoli ekani bilan ustunlik 
qiladi.

Institut seleksioner olimlari bu borada 
doimiy izlanishda. Keyingi yillarda kartoshka 
seleksiyasi va urugʻchiligi boʻyicha tadqiqotlar 
yangi bosqichga chiqyapti. Hozir yurtimiz 
hududida ekish uchun tavsiya etilgan va 
qishloq xoʻjaligi ekinlari davlat reyestriga 
kiritilgan kartoshkaning 165 ga yaqin navi 
boʻlib, shundan 19 tasi mahalliy ilmiy 
muassasalar tomonidan yaratilgan. 2024-yilda 
kartoshkaning “Afsona”, “Joziba”, “Doʻstlik” 
navlari patentlash uchun rasmiylashtirildi. 70 
ga yaqin nav kolleksiyasini oʻrganish boʻyicha 
ilmiy tadqiqotlar oʻtkazildi.

Hozir qishloq xoʻjaligi mahsulotlarini 
yetishtirishda aholi tomorqasidan ham samarali 
foydalanilayotgani bozorlardagi toʻkinlikni 
taʼminlashga hissa qoʻshyapti. Bundan kartoshka 
yetishtirishda ham samarali foydalanish mumkin. 
Oʻtgan yili tajriba sifatida soha olimlari va 
shaxsiy tomorqa xoʻjaliklari oʻrtasida hamkorlik 
yoʻlga qoʻyildi. Kartoshkaning olimlarimiz 
yetishtirgan yuqori hosilli “Oʻzbekiston qizili”, 
“Toshkent ertakisi” hamda boshqa navlari 
Yangiqoʻrgʻon va Gʻallaorol tumanlaridagi 
xonadonlarga yetkazib berildi. Jarayonda 10 
tadan xonadon tanlab olinib, ularning 3 sotixdan 
yer maydoniga urugʻlik ekildi. Xonadon egalari 
bu navlarning bir tupidan oʻrtacha 1,645 
kilogramm kartoshka olib, yuqori hosildorlikka 
erishdi. Bitta xonadon isteʼmol uchun oʻrtacha 
2 tonna 200 kilogramm, urugʻlik uchun 180 
kilogramm kartoshka yetishtirdi. Shu tariqa 
aholining oʻzi mahalliy urugʻliklarning xorijdan 
keltirilganlariga nisbatan har jihatdan afzal 
ekaniga amin boʻldi. Bunday loyihalarni boshqa 
hududlarda ham davom ettirish rejalashtirilgan.

* * *
Mamlakatimizda har yili, har chorakda yoki 

har oy eksport qilinadigan qishloq xoʻjaligi 
mahsulotlari roʻyxatida kartoshkaga koʻzim 
tushmadi. Demak, diyorimizda yetishtiriladigan 
kartoshka faqat ichki isteʼmolga chiqariladi. 
Bu ham talabni toʻliq qoplamagani sababli 
bir qismi boshqa davlatlardan import qilinadi. 
Vaholanki, kartoshka yetishtirish qiyin boʻlgan, 
iqlim tanlaydigan mahsulot ham emas. Har 
holda, avvallari yurtimizdagi deyarli barcha 
xonadonlarda kartoshka yetishtirilar, oila 
ehtiyojini qoplaydigan hosil olinar edi.

Demak, kartoshkachilikni rivojlantirish orqali 
bozordagi narx-navo barqarorligini taʼminlash, 
ichki ehtiyojni toʻliq qondirish maqsad qilindi. Bu 
yoʻldagi harakatlar boshlangan. Ammo kartoshkani 
eksport qilish uchun ham imkoniyatimiz yetarli. 
Urugʻchilikni rivojlantirish, hosildorlikni 
oshirishga qaratilgan saʼy-harakatlar ana shu 
imkoniyatlarga yoʻl ochadi.

Bu inqirozlarni yengish dunyo mamlakatlari 
uchun hanuz asosiy muammolardan biri 
boʻlib qolmoqda. Mamlakatlarning iqtisodiy 
va ijtimoiy barqarorlikni yaxshilash va 
atrof-muhit sifatini saqlab qolishning yangi 
usullariga muhtojligi tobora ortmoqda.

O‘ZBEKISTON 2027-YILDAN KARTOSHKAGA 
ICHKI TALABNI TO‘LIQ QOPLAY OLADI(MI?)

KARTOSHKA  NАRХI 
OSHIB  KETDI

Boshlanishi 1-betda

Aholining yillik talabi 2016-yilda 3,4 million 
tonnani tashkil qilgan boʻlsa, 2023-yilda 3,9 million tonna, 
2024-yilda esa 3,99 million tonnaga yetdi. Shunga yarasha 
mahsulot yetishtiriladigan maydonlar ham yildan yilga 
kengaytirib borilyapti.

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

YANGI O‘ZBEKISTON 2025-yil 4-fevral, 24-sonKOʻZGU 5

Prezidentimiz Shavkat Mirziyoyev Malayziya 
Bosh vaziri Anvar Ibrohimning taklifiga binoan 
4-5-fevral kunlari rasmiy tashrif bilan ushbu 
mamlakatda boʻladi. Davlatimiz rahbarining 
Malayziyaga tashrifi doirasida hamkorlikni 
yanada kengaytirishga qaratilgan qator muhim 
kelishuvlar imzolanishi rejalashtirilmoqda. 
Ushbu tashrif ikki davlat oʻrtasidagi taʼlim, 
fan va innovatsiya sohalaridagi hamkorlikni 
yangi bosqichga olib chiqishi, shuningdek, 
innovatsion texnologiyalar hamda kadrlar 
tayyorlash sohalarida qoʻshma loyihalarni 
amalga oshirishga zamin yaratishi kutilmoqda.

Globallashuv jarayoni jadallashayotgan 
hozirgi davrda oliy taʼlim sohasidagi xalqaro 
hamkorlik strategik ahamiyat kasb etmoqda. 
Shu nuqtayi nazardan, oliy taʼlim tizimidagi 
integratsiya Oʻzbekiston va Malayziya 
oʻrtasidagi hamkorlikning muhim jihatlaridan 
biri sifatida ilgari surilmoqda. Oliy taʼlim 
sohasidagi munosabatlar keyingi yillarda 
sezilarli darajada rivojlanib, yangi bosqichga 
koʻtarildi. Bu hamkorlik ikki mamlakat taʼlim 
tizimini modernizatsiya qilish va xalqaro 
maydonda integratsiyalashuvini taʼminlashga 
xizmat qilmoqda.

Malayziya universitetlari bilan ilmiy 
aloqalarni rivojlantirish va talabalarga 
xalqaro bilim olish imkonini taqdim etmoqda. 
Hozir Oʻzbekiston va Malayziya oliygohlari 
oʻrtasida 94 ta bitim, shartnoma va kelishuv 
amal qiladi. Bu hamkorlik fan va taʼlim 
sohasidagi loyihalarni rivojlantirishga yordam 
beradi.

Oliy taʼlim sohasidagi aloqalar ikki 
davlatning strategik manfaatlariga xizmat 
qilishi bilan ahamiyatli. Malayziyaning 
innovatsion taʼlim metodlari va xalqaro tajribasi 
oʻzbekistonlik talabalar va oʻqituvchilar uchun 
yangi imkoniyatlar yaratmoqda. Bu esa, oʻz 
navbatida, mamlakatdagi taʼlim sifati va ilmiy 
salohiyatni oshirishga hissa qoʻshadi. Shu 
bois, Oʻzbekiston oliy taʼlim muassasalarining 
195 professor-oʻqituvchisi malaka oshirish 
uchun Malayziya oliy taʼlim tashkilotlariga 
yuborildi. Oʻz navbatida, Malayziya hamkor 
oliygohlari va taʼlim tashkilotlarining 230 
professor-oʻqituvchisi oʻquv jarayoniga jalb 
etilgan. Malayziyaning texnikaviy hamkorlik 
dasturi (MTSP) doirasida 2016-yildan buyon 
Oʻzbekiston oliy taʼlim muassasalarining 200 
dan ziyod (2024-yilda 15 nafar) professor-

Ekologik muammolarning aksariyati Yer 

sharidagi iqlim oʻzgarishi tufayli sodir boʻlyapti. 
Sanoat va ishlab chiqarishning atrof-muhitga 

salbiy taʼsiri natijasida ekologik barqarorlikka 
putur yetib, havoning oʻrtacha issiqlik darajasi 
oshmoqda. Bu esa oʻz-oʻzidan chuchuk suv 
zaxiralari bugʻlanishi, yashillik kamayishi, ob-
havodagi issiq yoki sovuq kunlarning oʻrtacha 
meʼyordan ortishi kabi holatlarga olib keladi.

Har birimiz ona tabiatning ajralmas 

boʻlagimiz. Unda sodir boʻlayotgan hodisalar 
bizga uzviy bogʻliq. Bizning unga bugungi 
munosabatimiz kelajak avlodlarga qanday 

makon qoldirishimizni belgilaydi. Bu masala 

allaqachon davlatimiz siyosatining ustuvor 

yoʻnalishiga aylanib ulgurdi.
Yangi tahrirdagi Konstitutsiyamizda “Davlat 

barqaror rivojlanish prinsipiga muvofiq, atrof-
muhitni yaxshilash, tiklash va muhofaza qilish, 

ekologik muvozanatni saqlash boʻyicha chora-
tadbirlarni amalga oshiradi”, deya belgilab 
qoʻyildi. 2025-yil mamlakatimizda Atrof-
muhitni asrash va “yashil” iqtisodiyot yili deb 
nomlandi.

Mulohaza

OLIY TA’LIMDA KENG IMKONIYATLAR YARATADI

Oʻzbekiston va Malayziya oliy 
taʼlim, fan va innovatsiyalar 
sohasida izchil va samarali 
hamkorlikni rivojlantirib, mustahkam 
aloqalarni yoʻlga qoʻymoqda. Ikki 
davlat rahbarlarining oliy darajadagi 
tashriflari va uchrashuvlari bu 
jarayonga kuchli turtki boʻlib, 
taʼlim va ilmiy hamkorlikning yangi 
yoʻnalishlarini ochmoqda.

oʻqituvchisi tajriba almashish, stajirovka oʻtash, 
turli sohalardagi oʻquv kurslarida ishtirok etish 
maqsadida Malayziyada boʻldi.

Mamlakatimiz yoshlari uchun 
Malayziya oliy taʼlim muassasalarida 
tahsil olish imkoniyati kengaydi. Ayniqsa, 
muhandislik, axborot texnologiyalari, 
tibbiyot va menejment sohalaridagi 
taʼlim dasturlari talabalar oʻrtasida katta 
qiziqish uygʻotmoqda. Bundan tashqari, 
Malayziyaning Oʻzbekistondagi taʼlim 
forumlari va koʻrgazmalari hamkorlikni 
yanada mustahkamlashga yordam bermoqda. 
Bugun Oʻzbekistonning 500 ga yaqin fuqarosi 
Malayziya oliy taʼlim muassasalarining turli 
yoʻnalishlarida tahsil olmoqda. Malayziya 
universitetlari tomonidan Oʻzbekiston 
talabalari uchun ajratilayotgan grant va 
stipendiyalar ham taʼlim sohasidagi aloqalarni 
rivojlantirishning muhim omillaridan. Ushbu 
grantlar orqali koʻplab oʻzbekistonlik yoshlar 
xorijiy tajribani oʻrganish va kelajakda oʻz 
mamlakatida zamonaviy bilimlarni qoʻllash 
imkoniga ega boʻlmoqda.

Eʼtiborga loyiq jihati shundaki, malayziyalik 
talabalarda ham yil sayin Oʻzbekistonda 
taʼlim olish istagi shakllanib borayotir. Hozir 
“Ipak yoʻli” turizm va madaniy meros xalqaro 
universiteti, Toshkent davlat iqtisodiyot 
universiteti hamda Oʻzbekiston davlat jahon 
tillari universitetida Malayziya yoshlari tahsil 
olmoqda. Shuningdek, oʻzaro hamkorlik 
doirasida qoʻshma tadqiqotlar va ilmiy 

anjumanlar oʻtkazilmoqda. Bu Oʻzbekistondagi 
taʼlim tizimi sifati xorijiy davlatlarda ham eʼtirof 
etilayotganini koʻrsatadi.

Ikki davlat oʻrtasida koʻplab qoʻshma taʼlim 
dasturlari va loyihalar amalga oshirilmoqda. 
Talabalar almashinuvi dasturlari va qoʻshma 

magistratura hamda doktorantura dasturlari 
shular jumlasidan.

“Petronas” texnologiya universiteti va Qarshi 
muhandislik-iqtisodiyot instituti oʻrtasidagi 
hamkorlik natijasida 2023-yilda oʻzbekistonlik 
6 oʻqituvchiga “faxriy professor” unvoni berildi. 
Buxoro tabiiy resurslarini boshqarish instituti va 
INTI universiteti hamkorligida “Modellashtirish 
va prototiplashtirish” markazi tashkil etildi. 
Shuningdek, hamkorlik doirasida qoʻshma 
taʼlim dasturlari hamda dual taʼlim tizimi joriy 
etilayotir.

Qoʻshma taʼlim dasturlarini amalga oshirish 
oʻzaro hamkorlikning muhim yoʻnalishlaridan 
biri sifatida eʼtirof etiladi. Bu borada muhandislik, 

axborot texnologiyalari, tibbiyot va menejment 
 sohalariga alohida eʼtibor qaratilmoqda. 
Jumladan, Buxoro muhandislik-texnologiya 
instituti va Linkoln kollej universiteti oʻrtasida 
tashkil etilgan qoʻshma taʼlim dasturi doirasida 
menejment yoʻnalishi va mutaxassisligi boʻyicha 
talabalar 2+2 hamda 1+1 tizimi asosida oʻqishni 

davom  ettirmoqda. Toshkent davlat iqtisodiyot 
universiteti Samarqand filiali va Linkoln kollej 
universiteti oʻrtasida “Raqamli iqtisodiyot” 
yoʻnalishi boʻyicha qoʻshma taʼlim dasturi 
tashkil etilgan. Nukus davlat pedagogika instituti 
hamda Qoraqalpoq davlat universiteti kabi 
taʼlim muassasalarida ham qoʻshma dasturlar 
doirasidagi hamkorlik jadal rivojlanmoqda.

Bugun yurtimizning 4 ta oliy taʼlim muassasasi 
Malayziya universitetlari bilan hamkorlikda 
5 ta bakalavriat taʼlim yoʻnalishi va 3 ta 
magistratura mutaxassisligi boʻyicha qoʻshma 
taʼlim dasturlarini amalga oshirmoqda. Bu 
saʼy-harakatlar taʼlim turizmini rivojlantirishda 
muhim qadam boʻlib, ikki davlat oʻrtasidagi 

hamkorlikni yanada mustahkamlamoqda.
Qoʻshma taʼlim dasturlari taʼlim sohasidagi 

hamkorlikni mustahkamlash bilan birga ikki 
mamlakat yoshlari oʻrtasida madaniy va ijtimoiy 
aloqalarni kuchaytirishga xizmat qilmoqda. 
Istiqbolda dual taʼlim  dasturlarini rivojlantirish 
ikki davlatning taʼlim sohasidagi hamkorligini 

yanada mustahkamlashda alohida ahamiyat 
kasb etadi. Bu tizim talabalarga nazariy taʼlim 
va amaliyotni uygʻunlashtirish imkonini beradi. 
Dual taʼlim orqali talabalar zamonaviy bilim 
va koʻnikmalar barobarida sohasi boʻyicha 
muayyan tajribaga ham ega boʻladi. Bu esa 
ularning kelgusida ish bilan taʼminlanish 
imkoniyatini sezilarli darajada oshiradi.

Oʻzbekiston va Malayziya oʻrtasidagi 
hamkorlik doirasida oliy muhandislik 
maktablarini tashkil etishga istiqbolli 
yoʻnalishlardan biri sifatida qaralmoqda. Oliy 
muhandislik maktablarining asosiy vazifalari 
zamonaviy talablarga mos ravishda belgilangan. 
Ular, avvalo, talabalarga tanlangan yoʻnalish 
boʻyicha chuqur va zamonaviy bilim berish, 
ilmiy tadqiqot, tahliliy, ijodiy hamda muloqot 
qobiliyatini rivojlantirishni oʻz ichiga olgan. Bu 
maqsadda taʼlim jarayoni “4+1” shaklida tashkil 
etilib, bakalavriat, magistratura va doktorantura 
bosqichlarini oʻz ichiga olgan kompleks tay-
yorgarlik dasturlari joriy etiladi.

Shuningdek, muhandis-texnik kadrlar 
malakasini oshirish va qayta tayyorlash dasturlari 
yoʻlga qoʻyiladi. Hamkor korxonalar ehtiyojini 
hisobga olgan holda, yuqori texnologiyalar va 
koʻp tarmoqli ishlab chiqarishni oʻzlashtirishga 
qodir, jamoaviy ishlay oladigan “muhandis-
tadqiqotchi” malakasiga ega kadrlar tayyorlash 
ustuvor vazifa etib belgilanadi. Taʼlim jarayoniga 
yetakchi mahalliy va xorijiy professor-
oʻqituvchilar jalb qilinadi. Oʻqitishning 
zamonaviy usullari, jumladan, loyihaviy taʼlim, 
muammoli oʻqitish texnologiyalari va amaliy 
tadqiqotlardan foydalanish rejalashtirilgan. 
Shuningdek, sanoat muammolari boʻyicha 
ilmiy tadqiqot ishlarini bajarish, amaliyotga 
yoʻnaltirilgan taʼlim dasturlarini joriy etish va 
innovatsion loyihalar ustida ishlash maqsad qilib 
olinadi.

Taʼlim standartlari sohasidagi hamkorlik 
doirasida Malayziyaning oʻqitish sifatini 
taʼminlash tajribasi ham chuqur oʻrganilmoqda. 
Oʻquv dasturlari va uslubiy materiallar 
almashinuvi yoʻlga qoʻyilib, Malayziya oliy 
taʼlim standartlari Oʻzbekiston oliy taʼlim 
tizimiga bosqichma-bosqich moslashtirilmoqda. 
Mazkur jarayonda innovatsion taʼlim 
texnologiyalarini joriy etishga alohida eʼtibor 
qaratilmoqda.

Ikki davlat oʻrtasida ilmiy tadqiqot sohasidagi 
hamkorlik alohida ahamiyatga molik. Qoʻshma 
ilmiy loyihalar, konferensiyalar va seminarlar 
muntazam oʻtkazilib, ilmiy nashrlarda 
hammualliflik amaliyoti rivojlanmoqda. 
Malayziyaning innovatsion ekotizim yaratish 

borasidagi tajribasini oʻrganish va Oʻzbekistonda 
joriy etish orqali startaplar, texnoparklar 
hamda innovatsion klasterlarni rivojlantirishga 
yoʻnaltirilgan hamkorlik faol davom etmoqda. 
Xususan, Malayziyaning Fan, texnologiya va 
innovatsiyalar vazirligi bilan birga 2025-yilda 
10 ta ustuvor yoʻnalishda amaliy tadqiqotlar 
va innovatsion loyihalar tanlovlarini oʻtkazish 
rejalashtirilgan.

Shu bilan birga, Malayziyaning 
MRANTI markazi va Toshkentdagi INNO 
texnoparki oʻrtasidagi hamkorlik ikki 
davlatning innovatsion rivojlanishida katta 
ahamiyatga ega. Bu hamkorlik zamonaviy 
texnologiyalarni iqtisodiyotga integratsiya 
qilish, innovatsion gʻoyalarni rivojlantirish 
va xalqaro bozor uchun raqobatbardosh 
mahsulotlar yaratishga qaratilgan. MRANTI 
va INNO texnoparki oʻrtasidagi qoʻshma 
loyihalar tadqiqot infratuzilmasini yaxshilash, 
zamonaviy texnologiyalar va robototexnika, 
raqamli texnologiyalar sohasidagi ilmiy 
tadqiqotlarni amalga oshirishga qaratilgan. 
Bu hamkorlik Oʻzbekistonda koʻplab startap 
loyihalarning hayotga tatbiq etilishi va 
Malayziya texnologiyalarini yangi bozorlarga 
muvaffaqiyatli integratsiya qilishga yordam 
bermoqda. MRANTI va INNO texnoparkining 
birgalikdagi faoliyati ikki davlat oʻrtasidagi 
strategik sheriklikni mustahkamlashga va 
xalqaro innovatsion platforma yaratishga 
xizmat qilmoqda. Bu hamkorlik Oʻzbekiston 
va Malayziya bilan birga mintaqaviy va global 
rivojlanish uchun ham muhim ahamiyatga ega.

Oʻzbekistonda 2025-yilning Atrof-
muhitni asrash va “yashil” iqtisodiyot yili 
deb eʼlon qilinishi munosabati bilan ikki 
davlat hamkorligida atrof-muhitni muhofaza 
qilish, qayta tiklanuvchi energiya manbalarini 
rivojlantirish va uglerod izini kamaytirishga 
qaratilgan tadqiqotlar bajarilishi kutilmoqda. 
Bu kabi loyihalar doirasida qoʻshma ilmiy 
laboratoriyalar tashkil etish, oliy taʼlim hamda 
ilmiy-tadqiqot muassasalarining moddiy-
texnik bazasini mustahkamlashga alohida 
eʼtibor qaratiladi. Shuningdek, Oʻzbekiston va 
Malayziya olimlari oʻrtasida tajriba almashinuvi 
va stajirovkalar tashkil etilib, ilm-fan yutuqlarini 
oʻzaro boʻlishish jarayoni yoʻlga qoʻyilmoqda. 
Ayniqsa, Oʻzbekiston Milliy universitetida 
oʻtkazilgan “Malayziya va Oʻzbekiston: oliy 
taʼlim sohasidagi xalqaro hamkorlik istiqbollari” 
mavzusidagi seminar ikki davlat universitetlari 
oʻrtasida qoʻshma taʼlim dasturlarini amalga 
oshirish va talabalar almashinuvini rivojlantirish 
boʻyicha yangi istiqbollarni belgilashda muhim 
oʻrin tutdi.

Malayziyada innovatsion sohaga eʼtibor 
tobora kuchayib bormoqda va bu borada 
sezilarli yutuqlarga erishilmoqda, innovatsion 
salohiyatni oshirishga yoʻnaltirilgan izchil 
siyosat yuritilmoqda.

Bundan tashqari, Malayziya yetakchi 
taʼlim va ilmiy muassasalari bilan hamkorlik 
Oʻzbekistonda oliy taʼlim va ilmiy 
tadqiqotlarning sifati hamda samaradorligini 
oshirishga xizmat qilmoqda. Akademik 
almashinuv va qoʻshma taʼlim dasturlari 
orqali har ikki davlat talabalari, professor-
oʻqituvchilari uchun yangi bilimlar va tajriba 
almashish imkoniyatlari yaratilmoqda. Shu bilan 
birga, innovatsion loyihalar va texnoparklarning 
hamkorligi mamlakatlar oʻrtasidagi strategik 
hamkorlikni mustahkamlashga turtki boʻlib, 
global miqyosdagi taraqqiyotga yangi 
imkoniyatlar ochmoqda. Kelgusida ham 
ushbu hamkorlik ikki davlatning fan, taʼlim va 
innovatsiyalar sohasidagi aloqalarini yanada 
chuqurlashtirib, ilmiy-ijodiy salohiyatni 
oshirishiga ishonamiz.

Oʻzbekiston va Malayziya oʻrtasida oliy 
taʼlim sohasidagi hamkorlik yangi bosqichga 
koʻtarilmoqda. Bu nafaqat taʼlim sohasidagi 
aloqalarni, balki umumiy madaniy va ilmiy 
munosabatlarni ham mustahkamlaydi. Kelajak 
avlod uchun yanada keng imkoniyatlar yaratadi.

Prezidentimiz BMT Bosh Assambleyasining 

78-sessiyasidagi nutqida “Oʻzbekiston — 2030” 
taraqqiyot strategiyasi BMTning Barqaror 

rivojlanish maqsadlariga uygʻun ekanini 
alohida taʼkidladi. Oʻzbekiston 2019-yilda 
Barqaror rivojlanish maqsadlari (BRM)
ni qabul qildi. Bu oʻrta va uzoq muddatda 
iqtisodiyotni “yashil”lashtirish, ekologik 
tozalik va resurslardan samarali foydalanishga 

qaratilgan muhim qadamdir. BRMga erishish 

maqsadida mamlakatimiz energiya isteʼmoli 
va ishlab chiqarishining katta qismi  uglerod 

emissiyalariga bogʻliqligi eʼtiborga olingan holda 
2020-yilda davlat “Yashil energiya” strategiyasini 
qabul qilgan, ushbu sektorda yangilanadigan 

energiya manbalariga (quyosh, shamol, 

biomassa) investitsiya koʻpaytirishning asosiy 
yoʻnalishlarida strategiyalar ishlab chiqilgan.

Barqaror rivojlanish maqsadlari 2015-

yil sentabr oyida BMT Bosh Assambleyasi 

tomonidan rasman qabul qilingan. Iqtisodiy, 

ijtimoiy va ekologik kabi uch yoʻnalishda 
rivojlantirishni koʻzda tutuvchi 17 maqsad va 
169 vazifani qamrab olgan.

BMTning Atrof-muhit boʻyicha dasturi 
“yashil” iqtisodiyotni “inson farovonligi va 
ijtimoiy tenglikni yaxshilashga olib keladigan, 

shu bilan birga, ekologik xavflar va atrof-muhit 
tanqisligini sezilarli darajada kamaytiradigan 

iqtisodiyot” deya taʼriflaydi. Sodda aytganda, 
“yashil” iqtisodiyotni kam uglerodli, resurslarni 
tejaydigan va ijtimoiy inklyuziv iqtisodiyot 

sifatida koʻrish mumkin. 
Oʻzbekiston ham Barqaror rivojlanish 

maqsadlarini amalga oshirishga intilmoqda. 

Ayniqsa, u iqtisodiy rivojlanish va aholi 

sonining doimiy oʻsib borishi, jadal 
urbanizatsiyaga uygʻunligi bilan ajralib 
turadi. Bunday taraqqiyotga erishish uchun 

Oʻzbekistonga nafaqat anʼanaviy, balki BRM 
maqsadlariga erishish bilan uygʻunlashgan 
iqtisodiyot kerak. 

Ushbu dasturni amalga oshirish uchun 
ekologik va iqtisodiy barqarorlikni taʼminlash, 
ijtimoiy farovonlikni ragʻbatlantirish 
konsepsiyasi asosida bir qancha strategiyalarni 

ishlab chiqish zarur. Bu siyosatni yuritish uchun 

davlatimiz rahbari tomonidan “Yashil makon” 
deb nomlangan ulkan va istiqbolli tashabbus 

yoʻlga qoʻyilgan, loyiha doirasida koʻplab ishlar 
amalga oshirilmoqda.

“Yashil” iqtisodiyot indeksi Spiral 
Innovation modelga asoslangan boʻlib, u 
iqtisodiyot subyektlari oʻrtasidagi munosabatlar 

muhimligini koʻrsatadi — taʼlim, sanoat, 
hukumat, jamiyat va atrof-muhit uzviyligiga 

asoslangan. Har bir tizim bir-biri bilan 

bogʻlangan boʻlib, milliy, mintaqaviy va global 
taʼsirga ega spiral sifatida ishlaydi. Ushbu 
indeks tizimi BRMga erishish uchun tahliliy 

vosita boʻlib xizmat qiladi. 

Hozirgi tadqiqotlarning aksariyati “yashil” 
iqtisodiyot Oʻzbekistonda iqtisodiy faollik va 
barqaror rivojlanish oʻrtasidagi tafovutni qanday 
bartaraf etishini tan olmasdan, qayta tiklanadigan 

energiya isteʼmoli va atrof-muhit oʻrtasidagi 
munosabatlarga qaratilgan. Biroq yurtimizda 

“yashil” iqtisodiyot va barqaror rivojlanishning 
ikkita muhim asosini uygʻunligini oʻrgangan 
tadqiqotlar juda kam.

Yangi iqtisodiyotni, yangi siyosiy oʻsishni 
va yangi iqtisodiy koʻrsatkichlarni rivojlantirish 
zarurati iqtisodiyotning BRMning BMT 

tomonidan belgilangan maqsadlariga erishish 

zaruratiga aylandi. Darhaqiqat, 2030-yilgacha 

Barqaror rivojlanish kun tartibi iqtisodchilar, 

siyosatchilar, jamiyat va mamlakat uchun harakat 

rejasi boʻlib, uning maqsadi uch yoʻnalishda 
— iqtisodiy, ijtimoiy va ekologik jihatdan 
barqaror rivojlanishga erishishni nazarda tutadi. 

“Yashil” iqtisodiyotga ushbu yangi iqtisodiy kun 
tartibining katalizatori sifatida qaraladi, chunki 

u resurslar samaradorligini oshirish, ekotizim 

barqarorligini taʼminlash va ijtimoiy tenglikni 
oshirishga xizmat qiladi. 

Jismoniy resurslar, koʻnikmalar, 
texnologiyalar, bozorlar, institutlar sifati va 

dolzarbligi toʻsiq yoki harakatlantiruvchi boʻlishi 
mumkin. “Yashil” iqtisodiyotni rivojlantirish 
uchun imkoniyatlar yaratish va mavjud iqtisodiy 

tuzilmani ekologik toza tuzilmaga yoʻnaltirish 
mamlakatlar uchun,  tabiiyki, oson ish emas. 

Oʻzbekiston “yashil” iqtisodiyot va 
BRMlarga erishishda toʻgʻri yoʻlda, lekin 
taklif qilingan tashabbuslar va strategiyalarni 

amalga oshirish barcha iqtisodiy ishtirokchilar 

uchun juda qiyin, uning samarali boʻlishi uchun 
koʻp vaqt talab etiladi. “Yashil” iqtisodiyotga 
oʻtishni ragʻbatlantirish iqtisodiy, ijtimoiy va 
ekologik salohiyatni oshirish, shuningdek, 

barqaror kelajakni taʼminlash uchun juda 
muhim. 

Botir USMONOV,
texnika fanlari doktori,

professor

QANDAY  RIVOJLANADI?

Bu inqirozlarni yengish dunyo mamlakatlari 
uchun hanuz asosiy muammolardan biri 
boʻlib qolmoqda. Mamlakatlarning iqtisodiy 
va ijtimoiy barqarorlikni yaxshilash va 
atrof-muhit sifatini saqlab qolishning yangi 
usullariga muhtojligi tobora ortmoqda.

Otabek MAHKAMOV,
oliy taʼlim, fan va innovatsiyalar 
vaziri oʻrinbosari

XORIJIY  TAJRIBA, 
YANGI  BILIMLAR

Boshlanishi 1-betda

“YASHIL”  IQTISODIYOT

Buyuk mutafakkir “Lison ut-tayr” (“Qush 
tili”) dostonini 1499-yili yozib bitirdi. Bir 
paytning oʻzida hokimiyat vakili sifatida 
xalq bilan, odamlar dardi bilan yashashda 

ularning orzu-umidlari bayon etilgan 

ertaklar, dostonlar, matallarni bilishi qoʻl 
kelgan. Hayotiy tajribasidan kelib chiqib, 

xalq va hokimiyat birligini mukammal 

tarzda koʻrish choralarini izlagan. Asarda 
ramzlardan unumli foydalangan.

Xalq ishonchiga koʻra, afsonaviy Qof 
togʻi ortida yashaydigan Semurgʻ soyasi 
ostidagi kishi baxt va farovonlikka erishar 

ekan. Dostonda keltirilishicha, qushlar 

oʻziga rahnamo-podshoh — Semurgʻni izlab 
safarga chiqadi. Koʻp sinovlardan soʻng 
oʻttizta qush belgilangan manzilga yetadi. 
Maʼlum boʻladiki, Semurgʻ aslida oʻsha 
oʻttizta qushning birlashgan holati ekan. 
Mazkur rivoyatning turli talqinlari bor: agar 
qushlar xalq, qushlar sultoni Semurgʻ  — 
davlat deb faraz qilinsa, xalq va hokimiyat 

oʻz mohiyatiga koʻra yagonadir. Qachonki 
xalq va hokimiyat birlashsa, baxt va saodat 

timsoli boʻlmish Semurgʻ mamlakat va xalq 
boshiga soyabon boʻladi.

Darhaqiqat, xalq hokimiyatchiligi 

tushunchasi buyuk bobomizning qarashlariga 

aynan mos keladi hamda mamlakatda 

tinchlik va osoyishtalikni saqlash, aholi 

manfaatlaridan kelib chiqib ish tutishda 

alohida ahamiyat kasb etadi.

Alisher Navoiy bir ruboiysida yozadi:
To hirs-u havas xirmani barbod oʻlmas,
To nafs-u havo qasri baraftod oʻlmas,
To zulm-u sitam jonigʻa bedod oʻlmas,
El shod oʻlmas, mamlakat obod oʻlmas.
Ulugʻ shoir xalqni Haq muhofazasida deb 

bilgani uchun uni doimo baland pardalarda 

sharaflaydi va tasavvurda koʻklarga koʻtaradi. 
“Mahbub ul-qulub”ning odamlar feʼl-atvori 

MUTAFAKKIR  IJODIDA  

“Milliy tiklanishdan — milliy yuksalish sari” 
degan bosh tamoyil asosida mamlakatimizda Uchinchi Renessans 
poydevorini barpo etishga kirishilgan bir paytda Alisher Navoiy merosini 
oʻrganish katta ahamiyat kasb etadi. Zero, oʻzbek xalqi adabiyoti va 
madaniyatini oʻrganish Navoiydan boshlanadi. Ulugʻ shoirimiz hayotlik 
davridayoq Xitoydan to Xurosongacha boʻlgan hududda shuhrat qozongan 
edi. Zamondoshlari va keyingi davr ijodkorlari Hazrat Navoiyning ulkan 
merosidan katta ilhom olgan.

va ahvoliga bagʻishlangan birinchi bobini 
oʻqiy boshlashingiz bilan koʻz oʻngingizdan 
bir-biridan ajoyib manzaralar oʻtadi.

Asar mohiyatida yurtda tinchlik, 

farovonlik, inoqlik tasvirlanadi. Odil 
podshoh xalq boshiga “oltin bilan durlar” 

sochadi. Mehnatkashlarning ahvoli osuda. 

Zulmkorlar yoʻq. Bolalar maktablarda yayrab 
oʻqib, shovqin-suron solib yuribdi. Jismoniy 
ranj yetkazadigan ishlarni ularga buyurish 

ogʻir gunoh. Madrasalarda ilm ahli fan 
sirlarini oʻrganish bilan mashgʻul. “Savdo 
qilish uchun tun boʻyi doʻkonlarda sham 
oʻchmaydi, oldi-sotdi qiluvchilar koʻchalarda 
bezorilar daydishidan qoʻrqmaydi”. 
Aholining bogʻlari mevayu uzumga toʻkin. 
Tunda allaqaysi xonadonlardan duogoʻy 
kampirlarning ovozi eshitiladi. Vatan 

shoirlari ilhomga toʻlib, sheʼr va madhiyalar 
bitadi. Bastakorlar jozibali kuylar yaratadi. 

Qoʻshiqchilar sarmast bulbulday kuylaydi. 
Boshqa oʻlkalarning xalqlari bu yurt, oʻz 
erkiga ega bu el qismati va hayotiga havas 

bilan qaraydi. Asarda davlat boshqaruvi va 

davlatchilik tarixi ideal qilib ochib berilgan. 

“Xamsa”da “Hayrat ul-abror”ning 
valiahd shahzoda Badiuzzamonga 

bagʻishlangan yigirmanchi maqolatida 
Navoiyning davlatchilik bobidagi qarashlari 

yaxlit konsepsiya tarzida bayon etilgan. 

Shoirning fikrlari Amir Temur tomonidan 
oʻz vorislariga vasiyat qilib qoldirgan oʻn 
ikkita tuzukka toʻla-toʻkis mos tushishi 

aniqlandi. Masalan, Navoiy bu bobda asl 

maqsadga yuzlanmoqchi boʻlgan valiahd, 
eng avvalo, din va shariat ahkomlariga 

soʻzsiz boʻysunishi hamda shariat ahkomlari 
jamiyatda bekamu koʻst ado etilishiga masʼul 
boʻlmogʻi hukmdorlikning birinchi sharti 
ekanini tilga olgan:

Royinga har amriki keldi savob,

Mashvaratsiz etma qilurga shitob.

Aylama oʻz raʼyinga koʻp eʼtiqod,
Muʼtamad el raʼyidin ista kushod.
Navoiy “Xamsa”sida boshqa 

shahzodalarga ham xuddi shunday 

nasihat ohangidagi boblar ajratgan, ammo 

birortasida “Hayrat ul-abror”dagi kabi 
davlatchilik haqidagi qarashlarini tizimli 

bayon etmagan. Bugun ham rahbar kadrlar 

Hazratning asarlarini mutolaa qilsa, har 

qadamda asqotadi.

Alisher Navoiyning oʻzi ham boshqaruv 
sanʼatini mohirona egallagani va amalda 
tatbiq etgani asarlarida yaqqol koʻrinadi. 
Shuningdek, ularning barchasida komil inson 

haqidagi orzular mujassam. Shoir butun 

ijodini mana shu orzusi ushalishiga qaratdi, 

butun umrini shu gʻoya yoʻlida sarfladi — 
abadiy va cheksiz kamolotga intildi. Oʻz 
atrofidagi insonlardan kamolotni izladi.

Navoiy oʻzining komil inson haqidagi 
gʻoyalariga ishongan. Ularni hayotidagi 
muhim voqealarga bogʻlab, ibrat qilib 
keltirgan. Bu asarlar Navoiy ijodining 

keyingi davrida yozilgan edi. Biroq komil 

inson, komillikka munosabat ijodining 

dastlabki pallalaridayoq bosh masala sifatida 

shoir eʼtiborini tortgan. Navoiy oʻzi tuzgan 
ilk rasmiy devoni — “Badoye ul-bidoya” 
debochasida bunday deydi: 

Tuxum yerga kirib, chechak boʻldi, 
Qurt jondin kechib, ipak boʻldi. 
Lola tuxmicha gʻayrating yoʻqmi?
Ipak qurticha himmating yoʻqmi?
Shoir nazdida maʼrifat — insonning oʻzini 

anglashi, dunyoni tanishidir. Oʻzini tanigan, 
dunyoni anglagan inson Haqni taniydi, 

hodisalar mohiyatiga qarab boradi. Bu, oʻz 
navbatida, insonni halol, pok va oʻzgalar 
gʻami bilan yashashga oʻrgatadi. Jumladan, 
“Xamsa”ning yakunlovchi dostoni “Saddi 
Iskandariy”da Iskandardek jahongirning bir 
darvesh suhbatidan soʻng shohlik rutbasidan 
kechib, darveshlikka moyil boʻlishida katta 
hikmat bor. Bu Navoiyning zohiran shoh 

boʻlganlarning botini uryon — mol-dunyoga 
muhabbatsiz boʻlishiga ishorasi edi. Albatta, 
Iskandar xalqning raʼyiga qarab taxtga oʻtirdi, 
biroq botinida dunyoning mohiyatini anglab 

ulgurgandi. Shu bois, vafot etish chogʻida 
Iskandar onasiga maktub bitib vidolashar 

ekan, qayta yashash imkoniyati berilsa, 

umrini faqat onasi xizmatida oʻtkazishini 
aytadi. Bu dunyoni egallagan va uni tanigan 

Iskandarning iqrori edi. Jahonni zabt etgan 

Iskandarning vasiyati esa  Navoiyning inson 

va jamiyat haqidagi ideal orzularini namoyon 

qiladi.

Shu maʼnoda, Hazrat Alisher Navoiy oʻz 
hayoti va ijodi misolida ustoz-shogirdlik 

anʼanalariga nechogʻliq yuksak ahamiyat 
qaratgani haqida soʻz yuritish oʻrinli tuyuladi. 
Uning bu boradagi nazariy qarashlari 
eʼtiborga molik muhim jihatlardan.

Shoir ijodidagi: 
Haq yoʻlida kim senga bir harf  oʻqutmish 

ranj ila, 

Aylamak boʻlmas ado oning haqin yuz 
ganj ila

kabi satrlar ustozlik maqomi naqadar 

ulugʻligi hamda shogirdning ustoz 
huzuridagi masʼuliyati nechogʻliq katta 
ekanidan saboq bersa, ustozlarga ehtirom 

koʻrsatish masalasida shoirning oʻz shaxsiy 
hayoti oʻrnak va namuna maktabi boʻla oladi.

Navoiyning davlatshunosligini, 

 avvalo, uning aynan amir oilasida tugʻilib 
oʻsganidan izlash kerak. Alisherning 
otasi — Gʻiyosiddin Kichkina temuriylar 
saltanatining sodiq mulozimlaridan biri 

boʻlgan. Onasi ham temuriylar xonadoniga 
mansub ayollardan edi. Gʻiyosiddin 
Kichkina oilasi bilan temuriylar xonadoni 

oʻrtasida ilgari zamonlardan koʻkaldoshlik 
boʻlgan. Alisherning onasi amirzoda shayx 
Abu Said Changiyning qizi edi. Navoiy 

davlatshunosligining ikkinchi asosi shuki, 

uning oʻzi ham bevosita davlat xizmatchisi 
boʻlgan.

Maxsus davlat xizmati topshirilmagan 

boʻlsa ham Sulton Husayn unga “muqarrabi 
hazrati sultoniy”, yaʼni “hazrat sultonning 
eng yaqin kishisi”, degan unvon berdi. Bu 
unvonning bir vakolati shu ediki, muayyan 

masala yuzasidan hukmdorga toʻqqiz 
martagacha murojaat qilishi mumkin. 

Gʻiyosiddin Xondamirning “Makorim ul-
axloq” asarida dalolat berishicha, Navoiy 
bu vakolatidan oʻrni-oʻrni bilan foydalangan 
ham. Biroq har gal u shaxsiy manfaati uchun 

emas, xalq dardi bilan shohga murojaat 

qilgan.

Sulton Husayn Boyqaro bilan uning 

toʻngʻich oʻgʻli Badiuzzamon Mirzo 
oʻrtasidagi nizolarda ham Navoiy koʻp bora 
elchilik qiladi. Buni Navoiyning olimlar 

“Badiuzzamonga joʻnatilgan” deb biladigan 
maktublari mazmunidan ham ilgʻasa boʻladi. 
Umuman, “Alisher Navoiy — davlatshunos” 
degan mavzuning bir yoʻnalishini ulugʻ 
zotning diplomatik faoliyati va bu boradagi 

qarashlarini oʻrganish tashkil etadi.
1991-yil “Navoiy yili” deb eʼlon qilindi. 

Tavalludining 550 yilligi mustaqillikka 

erishganimizdan keyingi birinchi oy oxirida 

nishonlandi. Oʻzbekiston Milliy bogʻida 
ulugʻ zotning muhtasham haykali qad 
rostladi. Haykal ayvoni peshtoqiga shoirning 

ming-ming baytidan eng muhimini tanlab, 

bitib qoʻyish kerak edi. Toki jahonning turli 
burchaklaridan keladigan ziyoratchilar ham 

uning buyukligini his etsin. “Gʻaroyib us-
sigʻar” devonidan shunday bayt topildi:

Olam ahli, bilingizkim, ish emas 
 dushmanligʻ, 

Yor oʻlung bir-biringizgakim, erur yorligʻ 
ish. 

Bu — har qanday makon va zamonda 
ahamiyatini aslo yoʻqotmaydigan buyuk 
shior. 

Davlatimiz rahbari 2024-yil noyabrda 

Navoiy viloyatiga tashrifi chogʻida viloyatda 
2025-yilni “Alisher Navoiy yili” deb eʼlon 
qilishni taklif etdi.

Navoiy “Farhod va Shirin”ning shahzoda 
Abulfavoris Shohgʻarib Bahodir madhidagi 
53-bobida “Erursen shoh, agar ogohsen sen, 

Agar ogohsen sen, shohsen sen!” degan 
shohbaytni bitgan edi. Axborotga ega boʻlish 
— “xabardorlik”, yaʼni “ogohlik” degani. 
“Agar ogoh boʻlsang, shoh boʻlasan, yaʼni 

jamiyatni boshqarasan”, deydi shoir birinchi 
satrda.

Biroq unda siyosatshunoslikka oid 

shunday nozik nuqtalar borki, ular bugun 

uchun ham birdek ahamiyatga ega. Qushlar 

bir yerda jam boʻladi. Lekin oʻrtada intizom, 
tartib-qoida, adolat yoʻq. Sodda qilib 
aytganda, bulbulning oʻrnini zogʻ egallab 
oʻtiribdi. Sayroqi qushlar pastda qolib, 
ovozi yoʻqlar toʻrga chiqib olgan va hokazo. 
Shunda Hudhud adolat oʻrnatish uchun shoh 
kerakligini, Semurgʻ bunga loyiqligini aytadi. 
Bu bilan jamiyatni rahbarsiz boshqarish 

mumkin emasligi gʻoyasi ilgari suriladi. 
Yana bir nuqta shuki, qushlar Hudhuddan 

ularga yoʻlboshchilik qilishni soʻraydi. U 
rad etadi. “Yoʻq, — deydi Hudhud, — unda 
 oramizda farq  paydo boʻlib qoladi”. Bu 
aynan tenglik gʻoyasi targʻiboti emasmi? 
Keyin qurʼa tashlashga majbur boʻlishadi. 
Bu esa demokratiyaning bir koʻrinishi, 
albatta. Xudoning adolatini qarangki, qurʼa 
ham kelib, loyiq qushga — Hudhudga 
tushadi. Shu tariqa qonuniy jihatdan Hudhud 

qushlarga yetakchilik qila boshlaydi.

Alisher Navoiy oʻzbek adabiyotidagi eng 
mafkuraviy qalam sohibidir. U butun ijodi 
bilan amalda temuriylar davlatining milliy 

mafkurasini yaratdi. Oʻz oldiga “Komil inson 
qanday boʻlishi kerak?” degan masalani 
qoʻydi va bunda boshdan-oxir islom dini 
va uning bagʻrida paydo boʻlib, taraqqiy 
etgan tasavvuf taʼlimotining eng ilgʻor 
gʻoyalariga tayandi. Oʻzi mansub boʻlgan 
oʻzbek xalqining manfaatlari, baxtu iqbolini 
koʻzlab yozdi. Oʻzi yashayotgan davlatning 
manfaatlarini himoya qilib chiqdi. Bularning 

barchasi uning buyuk davlatshunos 

boʻlganidan dalolat beradi.
Alisher Navoiy shaxs sifatida ham, 

ijodkor sifatida ham, davlat arbobi sifatida 

ham benazir boʻlgan. Undagi tugʻma 
qobiliyat va umri davomida egallagan 

fazilatlari hamda tarbiya topgan ijtimoiy-

maʼnaviy muhiti millatimiz taqdirida 
tengsiz dahoning shakllanishi uchun 

munosib omillar boʻlgan.

Mansur YUNUS,
Oʻzbekiston Respublikasi Prezidenti huzuridagi 
Davlat boshqaruvi akademiyasi kafedra mudiri, 

filologiya fanlari boʻyicha falsafa doktori, dotsent

DAVLAT BOSHQARUVI 
VA RAHBARLIK MAS’ULIYATI

9-fevral – Alisher Navoiy tavalludi kuni 

Alisher Navoiy shaxs sifatida ham, ijodkor sifatida ham, 
davlat arbobi sifatida ham benazir boʻlgan. Undagi 
tugʻma qobiliyat va umri davomida egallagan fazilatlari 
hamda tarbiya topgan ijtimoiy-maʼnaviy muhiti 
millatimiz taqdirida tengsiz dahoning shakllanishi 
uchun munosib omillar boʻlgan.

